Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 7 дугаар сарын 07-ны өдөр (Мягмар гараг)-ийн хуралдаан 12 цаг 00 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 15 гишүүн ирж, 83,3 хувийн ирцтэй байв. Үүнд:


Чөлөөтэй: Я.Батсуурь, Ц.Шинэбаяр, М.Энхболд. 

Нэг. Ураны тусгай зөвшөөрөл эзэмшиж буй зарим аж ахуйн нэгжийн үйл ажиллагаанд Улсын мэргэжлийн хяналтын ерөнхий газраас хийсэн шалгалтын дүнгийн талаархи мэдээллийг сонсох 
Хэлэлцэж буй асуудалтай холбогдуулан Мэргэжлийн хяналтын ерөнхий газрын дарга Ц.Шийрэвдамба, Байгаль орчин, геологи, уул уурхайн хяналтын улсын албаны дарга Б.Саран, ахлах байцаагч Х.Чилхаажав, Ж.Жаргал, Ашигт малтмалын газрын дарга Н.Батхуяг, орлогч дарга Ц.Аринубаяр, Цөмийн энергийн газрын дарга Н.Энххуяг, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Шалгалтын дүнгийн талаархи мэдээллийг Улсын мэргэжлийн хяналтын ерөнхий газрын дарга Ц.Шийрэвдамба танилцуулав. 

Танилцуулгатай холбогдуулан УИХ-ын гишүүн Х.Жекей, Н.Ганбямба, Э.Мөнх-Очир, Н.Энхболд, Ц.Батбаяр, Д.Хаянхярваа, З.Энхболд, С.Оюун нарын асуусан асуултад ажлын хэсгээс Ц.Шийрэвдамба, Х.Чилхаажав, Ц.Ариунбаяр, Б.Саран нар хариулж, тайлбар хийв.  

УИХ-ын гишүүн Х.Жекей, Р.Гончигдорж, Э.Мөнх-очир, Н.Энхболд нар санал хэлэв. 

З.Энхболд: УИХ-ын гишүүн Х.Жекей, Р.Гончигдорж нарын гаргасан, 1. “Хуулийн хэрэгжилтийг хангахтай холбогдсон арга хэмжээг нэн даруй авч хэрэгжүүлэх, шаардлагатай бол тэр асуудлыг Улсын Их Хуралд өргөн мэдүүлэх замаар шийдвэрлүүлэхийг зөвлөмж болгох” гэсэн саналыг дэмжиж байгаа гишүүд гараа өргөнө үү.

Зөвшөөрсөн

 9

Татгалзсан

 1

Бүгд


10

Гишүүдийн олонхийн саналаар дэмжигдлээ.

УИХ-ын гишүүн Х.Жекейгийн гаргасан, 2. “Хуулийн хүрээнд тусгай зөвшөөрөл эзэмшигчийн асуудлыг журамлах, хуулиа хэрэгжүүлэх” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

УИХ-ын гишүүн Х.Жекей, Н.Энхболд, Э.Мөнх-Очир нарын гаргасан, 3. “Хууль тогтоомж зөрчиж “А” ба “Х” лиценз олгосон албан тушаалтнуудад хариуцлага тооцох, хэрхэн хариуцлага тооцсон талаар Байнгын хороонд мэдээлэл хийх” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

УИХ-ын гишүүн Х.Жекей, Э.Мөнх-Очир нарын гаргасан, 4. “Засгийн газрын мэдээллийн цагаар шинэ Ашигт малтмалын хуулийн хэрэгжилтийн талаар Ерөнхий сайдын мэдээллийг нэг удаа сонсох” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

УИХ-ын гишүүн Н.Энхболдын гаргасан, 5. “Монгол Улсын хууль тогтоомжийн дагуу батлагдаагүй нөөцөд хувьцаа гаргаж байгаа компаниудын талаар Засгийн газраас сэрэмжлүүлэг гаргаж байх, хэлбэрийн талаар Засгийн газар анхаарч ажиллах” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Уг асуудлаар Байнгын хорооны тогтоол гарган Засгийн газарт хүргүүлэхээр тогтов.

Уг асуудлыг 13 цаг 45 минутад хэлэлцэж дуусав.

Хоёр. Асуултын хариу 

УИХ-ын Д.Ганхуягаас Гадаад харилцааны сайдад тавьсан “Монгол Улс, ЗСБНХУ-ын Засгийн газар хооронд 1971 онд байгуулагдсан протокол”-ыг Үндсэн хуульд нийцүүлэх чиглэлээр байр сууриа Монгол Улсын Засгийн газраас ОХУ-д албан ёсоор тавьж, хэрхэн шийдвэрлэж байгаа асуудлаар мэдээлэл авах талаар асуултын хариуг сонсов.

Асуултын хариутай холбогдуулан Гадаад харилцааны сайд Сү.Батболд, мөн яамны Гэрээ, эрх зүйн газрын зөвлөх Н.Тулга, Төрийн өмчийн хорооны Төрийн өмчийн удирдлага, хувьчлалын газрын дарга Ц.Нанзаддорж нарын бүрэлдэхүүнтэй ажлын хэсэг байлцав.
Хуралдаан 14 цаг 35 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД 
БОДЛОГЫН БАЙНГЫН

ХОРООНЫ ДАРГА






З.ЭНХБОЛД


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ 

ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 7 ДУГААР САРЫН 07-НЫ ӨДӨР (МЯГМАР ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
З.Энхболд: Аюулгүй байдал, гадаад бодлогын байнгын хорооны гишүүд үлдэж хуралдаанаа үргэлжлүүлнэ.

Өнөөдрийн хэлэлцэх асуудал З мэдээлэл байна. Элчин сайдын асуудал өргөн баригдаагүй учраас маргааш 15.30 цагаас хурал хийе. 

Маргааш 14.30 цагаас Хууль зүйн байнгын хороогоор Өршөөлийн хууль, Нөхөн олговор хоёр байгаа. Цагийн дотор дуусчих болов уу гэж бодож байна. 

 Өөр Байнгын хороо давхцахгүй байгаа учраас гишүүдийг идэвхтэй ирэхийг хүсье. 11 элчин сайд зөвшилцөх учраас ирц сайн байх ёстой. Одоо тэгээд л тохиръё. Тэр 11 хүнийг өөрсдийг нь авчрах юм билээ. Тэгэхээр “А” зааланд хурлаа хийх хэрэгтэй болох байх. 15.30 цагаас “А” зааланд. 

Аюулгүй байдал, гадаад бодлогын байнгын хорооны 2009 оны 7 дугаар сарын 07-ны өдрийн хуралдааныг үргэлжлүүлэн явуулъя. 

Түрүүн миний хэлсэн ирцэнд бүгд байгаа учраас хэлэлцэх асуудал өнөөдөр З байгаа.

Нэгдүгээрт, Дорнод аймгийн Дашбалбар, Гурванзагал сумын нутаг дахь 128 км төмөр замын эзэмшил, ашиглалтын талаархи Төрийн өмчийн хорооны мэдээлэл,

Хоёрдугаарт, Ураны тусгай зөвшөөрөл эзэмшиж буй зарим аж ахуйн нэгжийн үйл ажиллагаанд Улсын мэргэжлийн хяналтын ерөнхий газраас хийсэн шалгалтын дүнгийн талаархи мэдээллийг сонсох,

Гуравдугаарт, УИХ-ын Д.Ганхуягаас Гадаад харилцааны сайдад тавьсан Монгол Улс, ЗСБНХУ-ын Засгийн газар хооронд 1971 онд байгуулагдсан протоколыг Үндсэн хуульд нийцүүлэх чиглэлээр байр сууриа Монгол Улсын Засгийн газраас ОХУ-д албан ёсоор тавьж, хэрхэн шийдвэрлэж байгаа асуудлаар мэдээлэл авах талаар асуултын хариуг сонсох гэдэг ийм З хэлэлцэх асуудалтай байгаа.

Санал хураах юм байхгүй, мэдээлэл сонсоно. Гишүүд мэдээллийн явцад тогтоол гаргах, протоколд тэмдэглүүлэх санал гаргавал, тэгээд түүн дээрээ өөр саналтай байгаа бол санал хураагдах юм гарч магадгүй гэж бодож байна. 

Би тогтоолын хэмжээнд юм гарахгүй байх л гэж бодож байна. Протоколоор Засгийн газарт чиглэл өгөх, түргэлүүлэх тийм юм гарч магадгүй байх гэж таамаглаж байна.  Хэлэлцэх асуудлыг батлах уу? 

Баталъя гэсэн саналтай гишүүд гараа өргөнө үү.

Шинэбаяр гадаадад явлаа. Миний мэдээллийг надгүйгээр сонсож болно гэсэн. Сугар дарга нь томилолттой гэсэн. Нэг долоо хоног хойшилсон учраас одоо бол сонсмоор л байна. Мэдээлэл бүгд тарсан байх ёстой. 

Төмөр замын мэдээллийг гишүүдэд тараагаарай. 

Мэдээлэл тараагдаагүй байгаа учраас Ураны асуудлаас эхлээд сонсоод явъя.

Маргааш 15.00 цаг хүртэл хойшлуулаад, хоёрдугаар асуудлыг эхлээд хэлэлцэж эхэлье.

Нэгдүгээр асуудлыг маргааш 15.00 цаг хүртэл хойшлууллаа. Сугар даргыг иртэл.

Мэргэжлийн хяналтынхныг оруулъя. Гишүүдэд төмөр замын мэдээллийг хувилаад тараая. Ажлын хэсэг яасан бэ? 

Ураны шинээр нь явах юм уу, хуучнаар нь явах юм уу? Шинийг тараасан уу? 

Ганхуягийн мэдээлэл яагаад тараагдаагүй байна вэ? 

Ажлын хэсгийг би танилцуулъя.

Засгийн газрын тусгай сангийн хуульд нэмэлт оруулах тухай хуулийн төслийн анхны хэлэлцүүлэг дээр байсан ажлын хэсгийг нөхөн танилцуулъя. 

Болд - Батлан хамгаалахын сайд, Борбаатар - БХЯ-ны Төрийн нарийн бичгийн дарга, Сосорбарам - мөн яамны Стратегийн удирдлага, төлөвлөлтийн газрын дарга, Даваа - мөн яамны Бодлогын хэрэгжилтийг зохицуулах газрын дарга, Жаргалсайхан - Мөн яамны санхүүгийн хэлтсийн дарга, Эрдэнэбаатар - БХЯ-ны хуулийн зөвлөх гэсэн ийм улсууд түрүүчийн ажлын хэсэг дээр байсан байна.

Одоо Ураны хайгуул ашиглалтын тусгай зөвшөөрөл эзэмшиж буй зарим аж ахуйн нэгжийн үйл ажиллагаанд Улсын мэргэжлийн ерөнхий хяналтын газраас хийсэн шалгалтын дүнгийн талаарх мэдээллийг сонсоё.

Ажлын  хэсгийг танилцуулъя.

Шийрэвдамба - Мэргэжлийн хяналтын ерөнхий газрын дарга, Саран - Мэргэжлийн хяналтын газрын Байгаль орчин, геологи, уул уурхайн хяналтын улсын албаны дарга, Жаргал - Байгаль орчин, геологи, уул уурхайн хяналтын улсын ахлах байцаагч, Чилхаажав - Байгаль орчин, геологи, уул уурхайн хяналтын улсын албаны ахлах байцаагч, Батхуяг - Ашигт малтмалын  газрын дарга, Энххуяг - Цөмийн энергийн газрын дарга гэсэн ийм улсууд бүгд ирсэн үү?

Танилцуулгын шалгалтын дүнгийн талаархи мэдээллийг Улсын мэргэжлийн хяналтын ерөнхий газрын дарга Шийрэвдамба танилцуулна. 

Ц.Шийрэвдамба: Эрхэм гишүүдийнхээ өдрийн амар амгаланг айлтган мэндчилье.

Монгол Улсын Засгийн газраас өгсөн чиглэлийн дагуу ураны хайгуул, ашиглалтын тусгай зөвшөөрөл эзэмшигчдийн үйл ажиллагаанд хяналт шалгалтыг энэ оны эхний хагас жилд З аймагт хийлээ. Энэ шалгалтын гол зорилго бол холбогдох хууль тогтоомжийг Төв, Дорноговь, Дундговь аймгийн нутаг дэвсгэрт шалгаж, дүнг нэгтгэн танилцуулах ийм үүргийг өгсөн юм. Ингээд манай өнөөдөр Аюулгүй байдал, гадаад бодлогын байнгын хорооны хуралдаанд албан ёсоор дүнгээ танилцуулж байна.

Шалгалтын бүрэлдэхүүнд манай Мэргэжлийн хяналтын ерөнхий газрын байцаагчдаас гадна Цөмийн энергийн газрын холбогдох хүмүүс, Байгаль орчин, аялал жуулчлалын яам, Ашигт малтмалын газрын холбогдох албан тушаалтан, байцаагчид, мэргэжилтнүүд оролцсон юм.

Шалгалтанд хамрагдсан аж ахуйн нэгж гэвэл Дорнод аймгийн Дашбалбар сумын нутагт Ураны хайгуул хийж буй Төв Азийн уран, Хан ресорс, Эмерт Майонз, Улааны холимог металийн ордод олзворлолт явуулж буй Шинь Шинь хувьцаат компани, Хүн Бү хувьцаат компани, Төв аймгийн Эрдэнэ сумын нутагт хайгуул хийж байгаа Тоорой банди хувьцаат компани, Дундговь аймгийн Өлзийт, Гурван сайхан сумдын нутагт ураны хайгуул хийж байгаа Орос, Монгол, Америкийн хамтарсан Гурван сайхан хувьцаат компани, Дорноговь аймгийн Өндөршил сумын нутагт ураны хайгуул хийж байгаа Ариава-Кожи говь зэрэг компаниудын үйл ажиллагаанд хяналт шалгалтыг хийлээ.

Цацраг идэвхт ашигт малтмал болон цацрагийн эрх зүйн орчин өнөөдрийн байдлаар хэд хэдэн хуулиудаар зохицуулагдаж байна. Цацраг идэвхт ашигт малтмал болон цөмийн энергийн талаар төрөөс баримтлах бодлого хэмээх баримт бичиг байгаа. Цацрагийн хамгаалал, аюулгүй үйл ажиллагааны тухай хууль, Ашигт малтмалын тухай хууль, Аж ахуйн үйл ажиллагааны тусгай зөвшөөрлийн тухай хууль, Цацрагийн хамгаалал, аюулгүй байдлын тухай хууль, Цацрагийн ариун цэврийн үндсэн дүрэм, Цацрагийн аюулгүй байдлын норм гэсэн ийм эрх зүйн актуудаар өнөөдөр зохицуулагдаж байгаа юм. 

Хэлэлцэгдэх шатандаа ороод байгаа Цөмийн энергийн тухай хууль байна.  Цаашид энэ эрх зүйн орчинг  боловсронгуй болгох чиглэлээр  цацраг идэвхт, ашигт малтмалын хайгуул, ашиглалтын тусгай зөвшөөрлийг олгох, шилжүүлэх, сунгах, цуцлах, барьцаалах зэрэг асуудлыг Ашигт малтмалын тухай хуулиар биш, тусгай эрх зүйн актаар зохицуулах зайлшгүй шаардлага байгааг хяналт шалгалтын ажлын үр дүн харуулж байгаа юм.

Хоёрдугаарт, Цацраг идэвхт ашигт малтмалын хайгуулын нөөцийн тайлан бичих, хянаж хүлээн авах, нэгдсэн загвар, заавар, аргачлал боловсруулан батлуулж мөрдүүлж байж энэ эрх зүйн орчин сайжрах, дэлхийн жишигт нийцэх ийм боломж байгаа гэдгийг шалгалтаар илрүүлсэн болно.

Ингээд ураны хайгуулын тусгай зөвшөөрөл эзэмшигчдийн жагсаалтыг энд үзүүлж байна.

Энд нийтдээ 24 аж ахуйн нэгж, байгууллага байгаа. Байнгын хорооноос өгсөн чиглэлийн дагуу бид нар та бүгдэд мэдээлэл өгөх зорилгоор тусгай зөвшөөрлийн дугаарыг нэгбүрчлэн нарийвчлан бичсэн байгаа. 

Үүнтэй холбогдуулж мөн тусгай зөвшөөрлийн нийт тоо хэмжээг гаргаж өгсөн. Өнөөдрийн байдлаар ураны тусгай зөвшөөрөл эзэмшиж байгаа хайгуулын 146 лиценз, ашиглалтын хоёр лиценз өнөөдөр албан ёсоор мөрдөгдөж байна. Ураны тусгай зөвшөөрөл байршиж байгаа аймгуудыг бид нар судалж үзсэн. Ингээд энд аймгуудад байгаа хайгуулын тусгай зөвшөөрлийн тоог нарийвчлан гаргаж танилцуулж байна.

Ингээд Дорнод аймгийн Дашбалбар сумын нутагт ураны хайгуул хийж байгаа Төв Азийн уран, Хан ресорс ХК хоёр бол нэгдмэл үйл ажиллагаа явуулдаг. Энэ хоёр компаний хэмжээнд хэд хэдэн тусгай зөвшөөрлийг эзэмшдэг.  237А тусгай зөвшөөрлийн талбайн хэмжээнд хийгдсэн ажлууд энд байж байна. Бас багагүй нилээдгүй ажлыг хийсэн байгаа. Энэ бол 2006 оноос эхлэн хийж байгаа, энд онд үйл ажиллагаа хараахан тайлан мэдээ нь гараагүй байна.

9282Х тусгай зөвшөөрлийн талбайд хийсэн ажлыг 2005-2008 оны гүйцэтгэлээр бид нар гаргаж та бүхэндээ толилуулж байгаа.

Дорнод аймгийн Дашбалбар, Гурванзагал, Сэргэлэн, Цагаан-Овоо, Баяндун сумдын нутагт ураны хайгуул хийж байгаа Вестерн Просвектор Монголия ХХК, Эмээлт Майонз ХХК энэ хоёр бас дундаа тусгай зөвшөөрлүүдийг эзэмшдэг. Эмээл Даваа төслийн хүрээнд нэлээд ажлыг хийж байгаа талаар энд тодорхой тоо баримтаар өгүүлснийг энд харуулж байна. 

Шалгалтаар илэрсэн зөрчлийг би яръя. Компани бүгдээр. Төв Азийн уран ХХК, Хан ресорс ХХК, Эмээлт Майонз ХХК, Вестерн Просвектор ХХК-иуд Гурванбулаг, Мардайн гол, Дорнодын ураны талбайд хуучин ОХУ-ын хийсэн хайгуулын судалгааны материалаас өөрсдийн олж авсан мэдээлэлд үндэслэн тэдний хийсэн хайгуулын үр дүнг баталгаажуулах хяналтын ажлаар нөөцийг дахин тооцоолж үнэлэх ажил хийсэн боловч эцсийн үр дүнгийн тайлангаа Монгол Улсын Эрдэс баялгийн мэргэжлийн зөвлөлийн хурлаар хэлэлцээгүй байна.

Хоёрдугаарт нь, ордын нөөцийг Монгол Улсын ашигт малтмалын нэгдсэн тоо бүртгэлд бүртгүүлээгүй зөрчил илэрлээ. 

Гуравдугаарт нь, Ашиглалтын гэрээг байгуулаагүй байгаа.

Дөрөвдүгээрт нь, дээрхи компаниуд өөрсдийн хийсэн өрөмдлөгийн ажлын үр дүнг өмнөх ОХУ-ын хайгуулын үр дүнтэй жишигт нийцүүлэх замаар дахин нөөцийн тооцоо хийж, олон улсын хөрөнгийн биржийн шаардлагын дагуу хүдрийн биетийн нөөцийн үнэлгээний 43/101 тайланг гаргаж баталгаажуулан компаний хувьцааг хөрөнгийн биржид гаргасан байгаа юм. Энэ бол буруу гаргасан зөрчил гэж манай байцаагчид тогтоосон байна.
Хан ресорс ХК-ий 9282Х тусгай зөвшөөрлийн талбайг Яхнуурын улсын тусгай хамгаалалттай газартай давхцуулан олгосон байна. Энэ бол Монгол Улсын тусгай хамгаалалттай газар нутгийн тухай хуулийн заалтыг зөрчиж байна. 

Эмээлт Майонз ХХК нь 9282Х тусгай зөвшөөрлийг Хан ресорс ХХК-д шилжүүлэхдээ З хувийн газрын түрээсийг Вестерн Просвектор ХК-д төлж байхаар тогтоосон байна. Үүнийг бид нар хууль тогтоомжийн дагуу шийдэгдээгүй байна гэж ингэж илрүүлсэн.

3367Х тусгай зөвшөөрөл эзэмшигч Адамс Майонинг ХХК, Вестерн Просвектор ХХК-ий хооронд хамтарсан бизнес өмчлөх эрхийн гэрээгээр хувь нийлүүлсэн компани байгуулж Вестерн Просвектор ХК-ий 70 хувийг эзэмшихээр тогтоосон байгаа.

Одоо Дорнод аймгийн Дашбалбар сумын нутагт ураны хайгуул хийж байгаа Улааны холимог металийн ордод олзворлолтоо явуулж байгаа Шинь Шинь ХХК болон Хүн Бү ХХК-ийн тухай би товчхон яръя.

Шинь Шинь ХХК нь Дорнод аймгийн Дашбалбар сумын нутагт орших Улааны хар тугалга, цайрын ордыг 247А тоот ашигт малтмал ашиглах тусгай зөвшөөрлийг эзэмшиж байгаа. Тус ордыг БНМАУ-ын Сайд нарын Зөвлөлийн дэргэдэх Улсын ашигт малтмалын нөөцийн комиссын 1989 оны 11 сарын  30-ны өдрийн 33 дугаар тогтоолоор баталсан байгаа юм.

Ордын нөөцийг нийтдээ, энд нөөцийн хэмжээ байж байгаа. Нилээд баялаг орд байгаа. Энд их олон төрлийн ганц уран биш, бусад үнэтэй, ховор металиуд байгаа гэдгийг шалгалтын дүнгээр илрүүлсэн. 

Шалгалтын явцад хийгдсэн ажил:

2008 оноос ураны орд дээр хоногт 3000 тн хүдэр баяжуулах хүчин чадал бүхий баяжуулах үйлдвэрийн цогцолборын барилгын ажил болон уурхайн ажлын хэсгийн ажилчдын байр, эмнэлэг, лаборатори, авто засвар, граш зэрэг уурхайн цогцолборын барилгын ажил ид явагдаж байна, удахгүй дуусна гэсэн ийм мэдээллийг өгч байгаа.

Улааны ордын улсын төсвөөс хийсэн хайгуулын ажлын зардал 1 сая 302205 мянган ам долларыг төлсөн байгаа. Эмээлт Майонз ХК-ний 4974Х тусгай зөвшөөрлийн талбайгаас хэсэгчлэн худалдаж авсан ийм зүйл байна.

Шалгалтаар Шинь Шинь компанид илэрсэн зөрчил дутагдлыг танилцуулъя.

Уурхайн гол амны дэргэд байрлах Хүдрийн овоолгын зүүн захын зарим хэсэгт цацрагийн хэмжилт хийхэд 0.55-1.32 байсан нь байгалийн ердийн тооны хэмжээнээс 2-6 дахин их байна. Өөрөөр хэлбэл, цацраг идэвхжил нэлээд өндөр хэмжээгээр агуулагдаж байна гэсэн үг.

Хоёрдугаарт нь, Ашигт малтмалын тухай хуулийн 35.4 дэх заалтыг зөрчиж, улсын комисс хүлээж аваагүй байхад олзворлолтын үйл ажиллагаа явуулж, 123 мянган тонн хүдэр олзворлосон зөрчлийг тогтоолоо.

Тус компани 247А тусгай зөвшөөрлийн талбай дахь ураны хүдрийн нөөц бүхий талбайг Хүн Бү ХХК-д хэсэгчлэн шилжүүлэн өгч, 13555 А тусгай зөвшөөрөл олгогдсон байна.

Дорнод аймагт хийсэн шалгалтаар авсан арга хэмжээ, шалгалтаар илэрсэн зөрчил дутагдлыг арилгуулах үүднээс аж ахуйн нэгжийн үйл ажиллагааны тусгай зөвшөөрлийн хуулийн 13.1 дэх заалтын дагуу Төв азийн уран ХХК-ий 237А, Шинь Шинь ХХК-ий 247А, Адамс Манинг ХК-ий 3367Х, Эмээлт Майонз ХК-ий 4846Х, 49700Х, 4974Х, 6955Х, 7023Х, 7405Х, 9283Х, Вестерн Просвектор Монголий ХК-ий 9353А, 9363Х, Хүн бү ХК-ий 1355А зөвшөөрлүүдийг эзэмших эрхийг түр хугацаагаар түдгэлзүүлэх, Ашигт малтмалын тухай хуулийн 19.2.3 дахь заалтыг зөрчиж олгогдсон Хан ресорс ХК-ий 9282Х тусгай зөвшөөрлийг цуцлах улсын байцаагчийн дүгнэлт гаргаж, Ашигт малтмалын хэрэг эрхлэх газарт хүргүүлсэн байна.

Одоо Дорноговь аймгийн Өндөршил сумын нутагт ураны хайгуул хийж байгаа Аръяава ХХК болон Кожеговь ХК-ий тухай танилцуулъя. Энэ хоёр компани бол нэгдмэл үйл ажиллагаа явуулдаг, хамтарч тусгай зөвшөөрлүүдийг ашиглаж байдаг. Тусгай зөвшөөрлийн талбайд хийгдсэн ажлууд багагүй. Энэ хүснэгтэн дээр үзүүлж байна.

Энд шалгалтаар илэрсэн гол зөрчлүүд бол хайгуулын ажлын гүйцэтгэлийн тайланд өрөмдлөгийн ажлын үр дүн, ялангуяа гадаадад явуулсан дээжийн шинжилгээний үр дүнг огт тусгаагүй байгаа.

Цацрагийн аюулгүй ажиллагааны дотоод дүрмийг цацрагийн хяналтын байгууллагаар хянуулж баталгаажуулаагүй, цацраг идэвхт ашигт малтмалын дээжийг тээвэрлэхдээ, тээвэрлэлтийн индексийг тодорхойлдоггүй, сав баглаа боодлын тэмдэглэлүүд хийгээгүй, ийм хууль зөрчсөн үйл ажиллагаа байгаагийн гадна ажил, амралтын байранд радионы хуримтлал тодорхойлоогүй, цацрагийн хэмжилтийн бүх багажийг Франц улсад тохируулга хийлгэхээр явуулсан зэрэг цацрагийн хэмжилтийг тасалдуулсан ийм зөрчлүүд илэрсэн байна.

Дундговь аймгийн Өлзийт, Говь гурван сайхан сумдын нутагт ураны хайгуул хийж байгаа Монгол, Орос, Америкийн хамтарсан Говь гурван сайхан ХХК-ий тухай яръя.

Хувьцаат компани нилээдгүй хайгуулын ажлыг хийсэн талаар энд тодорхой тоо баримтуудыг тусгаж оруулсан байгаа. Энд шалгалтаар гол илэрсэн зөрчил нь 1021Х хайгуулын тусгай зөвшөөрлийн талбайнаас 2004 оны 8 дугаар сард Шивээ-Овоогийн нүүрсний орд, түүний эргэн тойрны талбайг буцаан хүлээлгэн өгсөн байж байгаа. Тус компаний мөрдөж буй 1994 оны 01 дүгээр сарын 15-нд байгуулсан говийн мужид эрдэс баялаг судлан ашиглах гэрээний хугацаа 2009 оны 1 дүгээр сарын 15-ны өдөр дууссантай холбогдуулан дээрхи гэрээний дагуу эзэмшиж буй 1017Х, 1018Х, 1021Х, 1068Х тусгай зөвшөөрлүүдийн хугацааг сунгах эсэх талаар Ашигт малтмалын газрын Кадастрын газрын даргын шийдвэр гаргаагүй байгаа юм, одоо хүртэл. 

Дээрхи талбайнуудад хийсэн хайгуулын ажлын дүнгээр тогтоосон ашигт малтмалын нөөцийн тооцоог Эрдэс баялгийн мэргэжлийн зөвлөлөөр хэлэлцүүлээгүй, улсын нэгдсэн тоо бүртгэлд оруулаагүй байгаа юм.

Дараагийнх нь Төв аймгийн Эрдэнэ сумын нутагт Ураны хайгуул хийж байгаа Тоорой банди ХХК-ий тухай яръя.

Энд З зөрчил илэрсэн байна. Цацрагийн хамгаалалт аюулгүй байдлыг хариуцсан орон тооны ажилтан байхгүй. Даргын тушаалаар томилдоггүй, цацрагтай ажиллагсдыг цацрагийн хамгаалалт, аюулгүй байдлын дүрэм, сургалтанд хамрагдаагүй ийм байдал байна.  Мөн цацраг идэвхт ашигт малтмалын дээжийг тээвэрлэлтийн индексийг тодорхойлоогүй, тээвэрлэлтийн сав баглаа боодолд цацраг идэвхт ачааны тэмдэг байрлуулаагүй, 2005 онд Төв аймгийн тусгай хэрэгцээний газраас чөлөөлөн Тоорой банди ХХК-д 11317Х,12220Х тоот хайгуулын тусгай зөвшөөрлүүдийг олгосон байгаа юм.

Дүгнэлтээ та бүхэнд товч толилуулж байна.

Шалгалтын дүнгээс үзэхэд Төв Ази уран, Хан ресорс, Эмээлт Майонз, Вестерн Просвектор компаниуд, Гурванбулаг, Мардайн орд, Дорнодын Ураны талбайд хуучин Оросуудын хийсэн хайгуулын судалгааны материалаас өөрсдийн олж авсан баримт мэдээлэлд үндэслэн тэдний хийсэн хайгуулын үр дүнг баталгаажуулах, хяналтын ажлаар нөөцийг дахин тооцоолж, үнэлэх ажил хийсэн боловч эцсийн үр дүнгийн тайланг Монгол Улсын Эрдэс баялгийн мэргэжлийн зөвлөлөөр хэлэлцүүлээгүй, Ордын нөөцийг Монгол Улсын Ашигт малтмалын нэгдсэн тоо бүртгэлд бүртгүүлээгүй, ашиглалтын гэрээ байгуулаагүй байна.

Дээрхи компаниуд өөрсдийн хийсэн өрөмдлөгийн ажлын үр дүнг өмнөх хайгуулын үр дүнтэй жишиж нийцүүлэх замаар дахин нөөцийн тооцоо хийж, Олон улсын хөрөнгийн биржийн шаардлагын дагуу хүдрийн биетийн нөөцийн үнэлгээний тайланг 43/101 тайланг бичиж, батламж гаргуулснаар компаний хувьцааг Хөрөнгийн биржид гаргасан байна.

Ийм замаар Хан ресорс ХК 54 сая, Вестерн просвектор лимитит групп ХХК 50 сая хувьцааг гаргасан ийм мэдээтэй байна.

Дээрхи зөрчил дутагдлууд нь Газрын хэвлийн тухай, Ашигт малтмалын тухай, Стратегийн ач холбогдол бүхий ашигт малтмалын ордыг хувийн өмчит хуулийн этгээдтэй хамтран ашиглавал төрийн оролцооны 50 хүртэл хувь байж болох бөгөөд уг хэмжээнд төрөөс оруулсан хөрөнгө оруулалтын хэмжээг ашиглан орд ашиглах гэрээгээр тодорхойлно.

5.6-д нь, Стратегийн ач холбогдол бүхий ашигт малтмалын ордын ашиглалтын тусгай зөвшөөрөл эзэмшиж байгаа этгээд нь хувьцааныхаа 10-аас доошгүй хувийг Монголын хөрөнгийн биржээр арилжина гэсэн заалтуудыг зөрчсөн байна.

Ханресорс ХК-ий 9282Х тусгай зөвшөөрлийн талбайг Яхнуурын тусгай хамгаалалттай газар нутагт давхардуулан олгосон тул энэ бол бас Ашигт малтмалын хуулийн холбогдох заалтыг зөрчиж байгаа учраас энэ зөвшөөрлийг цуцлах нь зүйтэй гэсэн дүгнэлтийг гаргаж, Ашигт малтмалын хэрэг эрхлэх газарт хүргүүлээд байна.

Шинь Шинь ХК-ий уурхайн дэргэд цацрагийн фоны хэмжээ 2-6 дахин их байгаа. Ийм учраас цацрагийн аюулгүй байдлыг хангах үүднээс нэлээд арга хэмжээг авах шаардлагатай. Түүнчлэн Ашигт малтмалын хуулийн дагуу 35.4 дэх заалтыг зөрчиж улсын комисс хүлээж аваагүй байхад олзворлолтын үйл ажиллагаа явуулж, 123 мянган тонн хүдэр олзворлосон байгааг тогтоосон ийм зөрчил гаргасан байна.

Шинь Шинь ХК нь 247А тусгай зөвшөөрлийн талбай дахь ураны хүдрийн нөөц бүхий талбайг Хүн Бү ХК-д хэсэгчлэн шилжүүлэн өгч, 13555А тусгай зөвшөөрөл олгогдсон нь хууль  бус гэж үзэж байгаа.

Эдгээр зөрчил дутагдлыг арилгуулах үүднээс Аж ахуйн үйл ажиллагааны тусгай зөвшөөрлийн тухай хуулийн 13.1 дэх заалтын дагуу Төв азийн уран ХХК-ий 237А, Шинь Шинь ХК-ий 247А, Адамс Майнинг ХК-ий 3367, Эмээлт Майониз ХК-ий холбогдох нилээн олон лицензүүд байна. Вестерн Просвектор Монголия ХК-ий 9353Х, Хүнбү ХК-ий 13555А тусгай зөвшөөрлүүдийг эзэмших эрхийг түр хугацаагаар түдгэлзүүлэн Ашигт малтмалын тухай хуулийн 19.2.3 дахь заалтыг зөрчиж олгогдсон Хан ресорс ХК-ий 9282Х тусгай зөвшөөрлийг цуцлах арга хэмжээ авч хэрэгжүүлэх нь зүйтэй гэж үзэж байгаа болно.

Цаашид авах арга хэмжээний хувьд би түрүүн ярьсан. 

Эрх зүйн орчинг шинээр бүрдүүлэх зайлшгүй шаардлага байгаа. Одоо мөрдөгдөж байгаа хууль тогтоомжоор зохицуулахад ялангуяа энэ ашиглалтын үйл ажиллагаа, энэ лицензийг шилжүүлдэг, цуцалдаг, барьцаалдаг, энэ бүх ажлыг зохицуулах боломж туйлын хязгаарлагдмал юм. Энэ дээр тодорхой эрх зүйн орчин зайлшгүй шаардлагатай байна гэж ингэж үзэж байгаа.

Хоёрдугаарт нь, Ашигт малтмалын хуулийн 5 дугаар зүйлийн 4-т, стратегийн ач холбогдол бүхий ашигт малтмалын ордын хувийн өмчит хуулийн этгээдтэй хамтран ашиглавал төрийн оролцооны 50 хүртэл хувь байж болох бөгөөд уг хэмжээнд төрөөс оруулсан хөрөнгө оруулалтын хэмжээг харгалзан орд ашиглах гэрээгээр тодорхойлно гэсэн заалтыг хэрэгжүүлэх ажлыг зохион байгуулах зайлшгүй шаардлагатай байгаа гэдгийг бас уламжилж байна. Үүний зэрэгцээ Ашигт малтмалын тухай хуулийн  5 дугаар зүйлийн  5.6-д, стратегийн ач холбогдол  бүхий ашигт малтмалын ордын ашиглалтын тусгай зөвшөөрөл эзэмшиж байгаа этгээд нь хувьцааныхаа 10-аас доошгүй хувийг Монголын хөрөнгийн биржээр арилжаална гэсэн заалтыг хэрэгжүүлэх шаардлага тулгарч байна. Цацраг идэвхт болон стратегийн ач холбогдол бүхий ордуудын хувьцааг олон улсын биржид гаргаж худалдаалахад төрөөс баримтлах бодлого чиглэлийг тодорхойлж, мөрдүүлэх асуудал чухлаар тавигдаж байна гэж ингэж үзэж байна.

Анхаарал тавьсан явдалд та бүхэнд баярлалаа.

З.Энхболд: Ажлын хэсгээс асуулттай гишүүд гараа өргөнө үү. Жекей, Ганбямба, Мөнх-Очир, Энхболд, Батбаяр, Хаянхярваа тэгээд би сүүлд нь асууя. 

Жекей гишүүн асуултаа асууя.

Х.Жекей:  Баярлалаа. Шалгалт хийгдсэн байдлыг харахад бас мэргэжлийн байгууллага зайлшгүй хэрэгтэй юм гэдгийг тэмдэглэж хэлэхийг хүсч байна. Ер нь бие даасан мэргэжлийн байгууллага байж, бас эзэнтэй юм шиг ингээд шалгалт хийж, түүнийхээ ар талаар явах нь зүйтэй юм байна гэж. Их олон зөрчил илрүүлсэн байна. Хууль  олон зөрчигдсөн юм байна. 

Нэг ийм асуулт байна. Нэгдүгээрт, яг хуулийн тийм тийм заалтууд зөрчигдсөн байгаа байгууллагуудад хариуцлагын хувьд ямар асуудал яригдсан бэ? Жишээлбэл, энэ дотор байна. Улсын тусгай хамгаалалтын газарт давхцуулан зөвшөөрөл олгосон эрх бүхий албан тушаалтан юм уу? Түүнийг хариуцаж байгаа байгууллагуудад авагдсан арга хэмжээ байна уу? Үгүй юу? Ямар учраас энэ хууль зөрчиж, хандаж байна вэ?

Эмээлт Майонз гэсэн байх аа, хариуцлагатай хувьцаат компаний тэр тусгай зөвшөөрлийн талбайгаас хэсэгчлэн худалдаалах эрх бас байгаа юм шиг яригдчихлаа. Тэгэхээр худалдаалах зөвшөөрлийг ямар хуулиар яаж олгодог юм бэ? Жишээлбэл  тэр өөрийнхөө тусгай зөвшөөрөлтэй талбайг бусдад худалдаалах эрхийг олгох тийм хууль эрх зүйн орчин манайд ямар байна вэ? 

Нөгөө талаар энэ ураны асуудлын хувьд бас жирийн баялагтай дүйцүүлээд үзэх тийм хэмжээнээс хэтэрсэн асуудал. Хор, холбогдлын хувьд ч гэсэн. Тэгээд цаашаа явах юм бол олон улсын конвенци гээд ингээд явах юм бол зөндөө юм руугаа холбогдох байх. Тэр хордолтын хэмжээг хэмждэг юмнууд нь бас нилээн ахиу тийм хэмжээнүүд гарч байгаа. Тэр талаар дахиж тийм юм гаргуулахгүй талаас нь хийгдсэн ажил байна уу? Олон эрхийг түр хугацаагаар түдгэлзүүлэх асуудлууд орж ирсэн юм байна. Энэ талаар шалгалт хийгдсэнээс хойш тэр эрхийг нь түдгэлзүүлээд, эсхүл хурааж авсан ч юм уу? Дахиж тийм үйл ажиллагаа явуулах талаас нь хязгаарласан, хасчихсан байгаа хичнээн орд байна вэ? Сая гарч ирсэн ордуудаас.

Нөгөө нэг асуудал байна. Дээжийг, шинжилгээний үр дүнг гадаадад явуулсан дээжний асуудал бүртгэлгүй шахуу л явагдсан юм шиг яригдаж байна. Тэгэхээр хайгуул хийж байгаа нэрээр гадагшаа нилээн юм урсаж байгаа юм шиг тийм ойлголт төрж байна. Тэгэхээр ямар тогтолцоо байдаг юм бэ? Хилээр гарахад чинь хил хяналтын байгууллагын хяналт, янз бүрийн юм байгаа байх. Энэ талаар хичнээн юм гарсан, тэр нь манай хил хяналтын байгууллагуудын хяналтанд байгаа юм уу? Үгүй юу? Эсхүл зүгээр нэг хайгуул хийж байна гээд ямар ч хяналтгүйгээр цаашаа гарах ийм юм байна уу?  Ийм асуулт байна.

Ц.Шийрэвдамба: Жекей гишүүний асуултанд хариулъя. Зөрчил гаргагчид хариуцлага хүлээлгэдэг байгууллага нь манай байгууллага биш, зөрчлийг олж тогтоодог, холбогдох томилдог, чөлөөлдөг хуулийн дагуу тэр байгууллагад нь, албан тушаалтанд нь бид нар шууд баримт, материалыг нь өгөөд уламжилдаг, холбогдох арга хэмжээг зарим газар авдаг, алдаатай, оноотой байдаг. Ихэнх тохиолдолд энэ хэрэгждэггүй. Тийм учраас энэ зөрчил гаргасан, үе үеийн ашигт малтмалын хэрэг эрхлэх газар гэж хуучин байсан, одоо Ашигт малтмалын Хэрэг эрхлэх газар байгаа. Үйлдвэр, худалдааны яам гэж байсан. Одоо Эрчим хүч, эрдэс баялгийн яам. Энэ үе үеийн  ажил хариуцаж байсан хүмүүстэй л хариуцлага тооцох ёстой гэж бодож байгаа юм. Үнэхээр энэ тусгай зөвшөөрлийг эмх замбараагүй олгосныг бид хаа хаанаа мэдэж байгаа. Монголоор дүүрэн энэ цаасыг аваачаад тарааж өгсөн. Энд бол ямар ч төрийн бодлогогүйгээр явсан. Энэ бол маш том алдаа гэж хэлмээр байна. 

Эндээс энэ лицензтэй холбоотойгоор энэ уул уурхайд тавих хяналт маш их хүндэрч. Энэ худалдаалах зөвшөөрлийг хэн олгодог юм бэ гэж. Ер нь Ашигт малтмалын хуулиар л зохицуулагдаж байгаа, тусгай зөвшөөрлүүд. Тэр шилжүүлэх, шилжүүлнэ гэдгийн цаад талд худалдаад л байдаг юм шиг байгаа юм. Тэр барьцаалах, энэ бол чөлөөтэй явагдаж байгаа. Тийм учраас би түрүүн илтгэлдээ хэлсэн. Ялангуяа энэ Ашигт малтмалын хуульд нэмэлт, өөрчлөлт оруулах шаардлагатай. Нөгөөтэйгүүр энэ цацрагийн онц аюултай стратегийн онцгой ач холбогдолтой ийм баялгийн хувьд бол тусгайлсан эрх зүйн орчинг бид нар гаргаж мөрдүүлж байж, энэ ажил цэгцрэх ийм боломжтой гэж ингэж үзэж байгаа.

Цацрагийн хэмжээ их байгаа гэдгийг бид нар тогтоосон. Тэгээд цацрагийн хяналт маань өнөөдөр цөмийн энергийн газарт манай газраас шилжсэн байгаа. Тэнд ерөнхий байцаагч томилсон. Энэ байнгын хяналт хийнэ. Цацрагийн хэмжээ бол дэлхийн стандартад зөвшөөрөгдөх хэмжээнээс давсан тохиолдолд шууд үйл ажиллагаагий нь зогсоодог. Түүнийг аюулгүй болгох, би түрүүн Цацрагийн багц хуулиудын тухай ярьсан. Шууд устгадаг, хэрхэн илрүүлэх вэ? Яаж булшлах вэ гэдэг тухай харьцааг харин тодорхой зохицуулсан байдаг. Ер нь цацрагийн хяналт дэлхийн түвшинд удахгүй очно. Ялангуяа хилийнх. АНУ-ын Засгийн газрын буцалтгүй тусламжаар эрчим хүчний депортаментын дэмжлэгтэйгээр 20 гаруй сая ам долларын төслийг маш амжилттай хэрэгжүүлж байна. Замын-Үүд, Буянт-Ухаа, Алтанбулаг, Сэлэнгэд 31 цацрагийн хамгийн сүүлийн үеийн тоног төхөөрөмжийг суурилуулаад ажиллуулж байна. Одоогийн байдлаар баруун таван аймгуудаас Хөвсгөлөөс эхлээд, Ханхаас эхлээд 5 цэгт энэ цацрагийн тоног төхөөрөмжийг суурилуулж, 9 сард ашиглалтанд өгнө. Хойтон жил Дорнод Монголын чиглэлээр 6 хилийн боомтуудад хяналтын ийм тоног төхөөрөмж суурилагдах юм. Ингээд үүний холбогдолтой дээж гадагшаа гарах, цацрагийн холбогдолтой бүхий л зүйлийг нилээн нарийн хянах бүрэн боломж бүрдэнэ гэдгийг та бүхэнд хэлье. 

Дотоодын хувьд цацрагийн лаборатори байдаг. Иж бүрэн хянаад, шалгаад байх ийм боломжтой. Зөөврийн ч багаж байдаг. 

Дээж бүртгэлгүй явж байгаа тухай асуудал асууж байна. Үнэхээр тийм байгаа. Энэ удаагийн Улсын Их Хурлын бүрэн эрхийн хугацаанд эрх зүйн шинэтгэлийн хөтөлбөр, үндсэн чиглэлийг баталсан. Тэнд байгаль орчны болон уул уурхайн холбогдолтой  25 хууль тогтоомжийг боловсронгуй болгоно гэж орсонд их баяртай байгаа. Энэ  асуудлын хүрээнд, одоо шийдэгдээгүй байгаа эрх зүйн орчин нь хоорондоо зөрчилтэй, хийдэл ихтэй, эрх зүйн орчин нь ерөөсөө үгүйлэгдэж байгаа ийм асуудлуудыг зохицуулах боломжтой. Тийм учраас энэ дээж бол одоогийн байдлаар эмх замбараагүй гарч байгаа. Үүнийг зохицуулсан эрх зүйн орчин үнэхээр учир дутагдалтай байгаа гэдгийг би зориуд тэмдэглэж хэлье. Баярлалаа.

З.Энхболд: Гишүүдийн асуулт давхцахгүйн тулд цаг хэмнэх үүднээс Шийрэвдамба даргын хариулт ч гэсэн бас  тодорхойгүй байна. Юу тодорхой болсон бэ гэхээр цөмийн энергийн талаар Монгол Улсын баримтлах бодлого батлагдсан, өнгөрсөн долоо хоногт. Цөмийн энергийн тухай хууль өргөн баригдсан, хэлэлцэх эсэх энэ чуулганаар шийдэгдэнэ. Энэ хуулиар юу зохицуулах вэ гэхээр Ашигт малтмалын хуулиас ураныг тусгаарлаад авчихаж байгаа юм. Тэгээд ураны хувьд тусгай хуулиар явдаг. Ашигт малтмалын хуулиас ялгадаг, хайгуулын лицензтэй уг нь автоматаар ашиглалтын лиценз авдгийг бас эргэж харах гээд байгаа юм. Тэгэхээр энэ хяналтын асуудал, бид хууль хэлэлцэж эхэлж байхад хяналт нь лиценз өгдөг газар нь өөрөө хяналттайгаа болж байна уу? Үгүй юу? Түүнийг бас гишүүд яриад л байгаа. Өөрөө хянахаар ороод ирсэн байгаа шүү дээ, хуулийн төсөл дээр. Тийм учраас энэ шийдэгдсэн асуудлыг дахиж дурьдаж, цаг алдахгүй байхыг хүсье. Гишүүд ч гэсэн Их Хурал дээр явж байгаа ажлыг мэдэж байгаа учраас тэр талаар асуухгүй цагаа хэмнээд, яг энэ тухайн аж ахуйн нэгжтэй, тухайн хэлэлцээртэй холбоотой, шалгалт руугаа гол нь анхаарлаа хандуулаач ээ. Бодлогын асуудал бол тэртэй тэргүй нилээн хурдтай явагдаж байгаа учраас дурьдаж ярих хэрэггүй гэж бодож байна.

Ийм юман дээр шалгалтын ажлын хэсэг санал өгвөл зүгээр байгаа. Одоо явж байгаа бодлого болон хуулийн төсөл дээр та нарын энэ шалгалтынхаа явцад анзаарсан юмаа, өгөх санал байвал бичгээр өгмөөр байна. Одоо энэ хэлэлцүүлгийн явцад та нар бас харж байгаад. Ашигт малтмалын Хэрэг эрхлэх газар ч гэсэн хамаарна, саяны саналууд бол. Төслүүдийг манай Байнгын хорооноос бүгдийг нь авч болно. Бодлого, хуулийн төсөл хоёр хоёуланг нь. 

Дараагийн асуулт асуух хүн Ганбямба гишүүн.

Н.Ганбямба: Их олон зөрчил илэрсэн байдаг юм байна. Цаашдаа энэ зөрчил дахиж давтагдахгүй гэсэн баталгаа байна уу? Эрх бүхий албан тушаалтнуудад хариуцлага тооцогдохгүй юм байна, саяны хариултаас сонсоход. Цаашдаа л тэгэх ёстой гэснээс биш. Энэ хариуцлага тооцогдохгүй явахаар тэгээд энэ өөрөөр хэлбэл лиценз олголт дээр, тэр гарсан зөрчлүүдтэй холбогдолтой эрх бүхий албан тушаалтнууд дээр хариуцлага тооцоход ямар механизм байдаг юм бол?  Ингээд сонсоод өнгөрөхөөр хариуцлага тооцохгүй л өнгөрөх юм бол цаашдаа давтагдах магадлал байна.

Хоёрдугаарт нь, шалгалтын явц дунд мэргэжлийн хяналтын байгууллага шалгаад явж байх явц дунд хичнээн лиценз гар дамжин худалдагдсан. Өөрөөр хэлбэл хайгуулын лиценз нь хамгийн олон зуугаараа байдаг юм байна. Түүн дотор хайгуул хийх зорилгогүйгээр авсан юм нь мэдрэгдэж байна уу? Хичнээн нь гар дамжигдаж худалдагдаад, хичнээн нь Хятад иргэдэд очсон тийм тийм юмнуудыг би шалгалтын явц дунд гарсан болов уу гэж бодож байна. Хайгуул хийх зорилгогүйгээр авдаг юм билээ. Бүр зүгээр худалдах, мөнгө олох зорилготой лицензүүдийг сүүлийн хэдэн жилд маш ихээр тараагдсан байгаа. Тэгэхээр иймэрхүү зөрчил бас энэ явц дунд хэр гарав? 

Цацрагийн хэмжилтийн тоног төхөөрөмж уг нь хангалттай болох юм байна. 

Х.Чилхаажав: Энэ хайгуулын лицензийг олгох явцад өргөдөл дээр ямар төрлийн ашигт малтмал хайх нь бичигддэггүй юм. Тийм учраас уран хайх гэж байгаа юм уу? Алт хайх гэж байгаа юм уу?  Шавар хайх гэж байгаа юм уу? Тэр бол бичдэггүй учраас тэнд, лиценз дээр тавигдахгүй байгаа. Жишээ нь, энэ алтны лиценз юм уу, ураны лиценз юм уу гэдэг нь тусгай зөвшөөрөл дээр бичигддэггүй.

Н.Ганбямба: Тэгэхээр ураны хайгуулын лиценз тэд байна гэсэн  тоог яаж гаргасан юм бэ? 

Х.Чилхаажав: Ураны хайгуулын лицензийн тоог бол хүмүүсийн өгсөн хайгуулын ажлын төлөвлөгөө, тайланг хараад бүртгээд нэгтгэж байгаа. Одоо бол тавигдаж эхэлж байгаа, Хэрэг эрхлэх газар дээр. Өргөдөл дээр заалтыг нь. Хуучин хуулин дээр байхгүй байсан. Тийм учраас энэ лицензийн асуудал бол хайрганы лицензийг шилжүүлэх асуудал, ураны лицензийг шилжүүлэх асуудал хоёр яг адилхан түвшинд хийгдэж байгаа. Ийм асуудал түрүүн яригдсан учраас би дахин давтахгүй орхилоо.

Зарах зориулалтаар авсан хэд байна вэ гэдгийг тодорхойлох зорилгоор шалгалт хийх боломжгүй.  Харах юм бол тайлан төлөвлөгөөгөө ирүүлээгүй аж ахуйн нэгжүүд олон байгаа. Энэ тайлан төлөвлөгөөг ирүүлэхгүй байгаа нь хайгуулын ажил хийхгүй байна гэсэн үг. Хайгуул хийхгүй байна гэдэг бол мэдээж цаашдаа зарж борлуулах ч байдаг юм уу? Тийм чиглэлд байж магадгүй гэсэн тийм л бодол байхаас биш, яг тэд нь зарах гэж байна, тэд нь хайгуул хийх гэж байна гэсэн тийм юмыг тогтоох боломж бидэнд байхгүй юм.

Н.Ганбямба: Хятад иргэдийн газарт хичнээн байна вэ гэж асуусан.

Х.Чилхаажав: Хятадуудад нэлээн олон байгаа. Тухайлбал: Улааны ордоос шилжүүлсэн Конбай компани бол хятадын компани байгаа, Тоорой банди гээд хятадын хөрөнгө оруулалттай компани байгаа. Энэ Тоорой бандийн лицензийг Төв аймгийн тусгай хэрэгцээнд байсныг  2005 онд тусгай хэрэгцээнээс чөлөөлөөд Тоорой банди компанид олгосон байгаа. Энэ бол Төв аймгийн иргэдийн Төлөөлөгчдийн Хурал, Төв аймгийн Засаг даргын эрх хэмжээний асуудал учраас бид одоо энэ дээр ярих юм үгүй байгаа юм.

З.Энхболд: Ганбямба гишүүн асуултандаа хариулт авч болов уу? 

Н.Ганбямба: Ер нь хариулагдахгүй юм байна. Ер нь эрх бүхий албан тушаалтанд хариуцлага тооцох эсэх нь Байнгын хороон дээр яригдах юм уу? Ямар ч байсан хариуцлага яригдахгүйгээр л өнгөрөх юм шиг байна.

З.Энхболд: Хариуцлага ярих талаар  бичиг Засгийн газарт явуулж болно. Тэр тусгай хамгаалалттай газар давхцуулж өгсөн ч байдаг юм уу? Тэр бол хуулийн зөрчил шүү дээ. Тэгэхдээ Мэргэжлийн хяналтын газар оросуудын лиценз үргэлжлэн яваад байгаа юм уу? Эсхүл манай Ашигт малтмалын газар “А” лицензээ тусгай хамгаалалтайн газартаа тэр  Яхнууртайгаа  давхцуулж өгсөн юм уу? Хэзээний үеийн юм яригдаж байгаа юм бэ? 

Х.Чилхаажав: Сая өнгөрсөн 2005-2006 онд байна уу? Оныг нь сайн мэдэхгүй  байна. Тусгай хамгаалалтай газар давхцуулаад өгсөн байгаа юм.

З.Энхболд: Хуультай байсан тийм ээ?

Х.Чилхаажав: Хуультай.

З.Энхболд: Тэгвэл шинэ л юм байна шүү дээ.  Гишүүд арга хэмжээ тооцуулах юмаа, саналын томъёоллоо бэлтгэж бай. Мөнх-Очир гишүүн асууя.

Э.Мөнх-Очир: Би  хоёр юм асууя. Энэ зөвшөөрлүүдийг эзэмших эрхийг түр хугацаагаар түдгэлзүүлэх гээд байгаа юм. Энэ эзэмших эрхийг түдгэлзүүлчихээр чинь хуулийн талаас ямар эрхтэй үлдэх вэ? Тэр лицензийн талаар. 

Х.Чилхаажав: Эзэмших эрхийг түдгэлзүүлэхээр  бол үйл ажиллагаа явуулах эрх нь бас түдгэлзэж байгаа юм. Хайгуул хийх бол хайгуул хийх нь, олборлож байгаа бол олборлож байгаа нь зогсож байгаа гэсэн үг.  Түр хугацаагаар.

Э.Мөнх-Очир: Миний ойлгож байгаагаар ашигт малтмалынх дараагийн хүн өргөдлөө өгөөд тэр талбай дээр үйл ажиллагаа явуулъя гээд өгөхөд яах вэ? 

Х.Чилхаажав: Болохгүй.

Э.Мөнх-Очир: Эзэмших эрхийг нь түдгэлзүүлсэн байгаа шүү дээ.

Х.Чилхаажав: Цуцлагдаагүй, түдгэлзсэн байгаа.

Э.Мөнх-Очир: Хуулийн томъёоллоор энэ чинь өөр байх юм биш үү.

Ц.Шийрэвдамба: Түдгэлзсэн тохиолдолд дараагийн хүн чинь авахгүй. 

Э.Мөнх-Очир: Миний ойлгож байгаагаар энэ чинь эцсийн дүн л байхгүй юу. Ер нь ямарваа нэгэн хяналтын байгууллагын үйл ажиллагаа явагдаад тэнд арга хэмжээ авъя гэж байгаа бол дандаа бүр эцсийн ийм байдлаар, бүр ондоо байгууллагын өгдөг зөвшөөрлийг цуцалж, хааж байж явуулдаг үйл ажиллагаа явуулахгүйгээр ажил явахгүй байна уу?  Энэ чинь хариуцлагын асуудлууд байгаа шүү дээ. Та бүгд өнөөдөр нэг албан тушаал дээр хариуцлага ярьж байна. Тэгэхэд яг л адил бас нэг хариуцлага л байгаа биз дээ. Тэр албан тушаалтан  тэр ажлаа хийж байх ёстой юм болов уу гэж би бодоод байгаа юм.

Хоёр дахь асуулт нь ийм байна. Одоо та янз бүрийн хуулинд эрх зүйн орчныг өөрчилье, хуульд өөрчлөлт оруулъя гээд  хэлдэг дээ. Тэгээд өөрсдөө яг танай хариуцаж байгаа захиргааны хэлтэс ч гэдэг юм уу? Энэ хуульд нь яг ийм хэмжээнд ийм өөрчлөлт орох шаардлагатай байна гэсэн тийм төслүүдээ өгдөг үү? 

Ц.Шийрэвдамба: Манай байгууллага бол хууль тогтоомжийн  ямархуу хэр зэрэг сайн хууль тогтоомж болдог вэ гэдгийг яг биеэр мэдэрч явж байдаг онцлогтой байгууллагын нэг нь л дээ яах аргагүй. Тийм учраас бид нар энэ хууль тогтоомжийг боловсронгуй болгох саналаа хангалттай өгдөг. Манай Дэд даргаар ахлуулсан байнгын ажлын хэсэг байдаг. Одоогийн байдлаар Худалдааны  биржийн тухай хууль зэрэг 6 шинэ хуулийг гаргах шаардлагатай гээд ажлын хэсэгт нь ороод, манайхан өөрсдөө дангаараа саналаа боловсруулаад өгчихсөн байгаа. Үүний зэрэгцээ энэ жилийн байдлаар 372 стандартыг заримыг нь хүчингүй болгох, заримыг нь шинэчлэх, шинээр 1000 гаруй стандарт  гаргах зайлшгүй шаардлагатай байна гэдгийг холбогдох яам, Стандарт хэмжил зүйн газарт хүргүүлээд хамтраад ажиллаад байж байгаа. Тийм учраас манай эрх зүйн шинэчлэлийн талаар нэлээд их санал явуулдаг, холбогдох яам руу явуулдаг. Үүнээс хойш бид нар Их Хурлын гишүүдэд шууд өгч байя гэж ингэж бодож байна.

Тухайлбал, Ашигт малтмалын хуульд нэмэлт, өөрчлөлт оруулах зайлшгүй шаардлага байна гэдгийг бид удаа дараа өгсөн. Ялангуяа хариуцлагын тогтолцоон дээр өнөөдөр ингээд хууль бус олзворлолт юм уу, хайгуул хийж байгаа аж ахуйн нэгжүүдэд авч байгаа арга хэмжээ бол  250 мянган төгрөгөөр л торгож байгаа. Тэгээд тэд нар үүнийг тоохоо больсон. 

Э.Мөнх-Очир: Бид нар Байнгын хорооноос ажлын хэсэг гараад явж байгаа.  Тодорхой асуудлуудыг яриад, хуульд ялангуяа өөрчлөлт орох асуудал ярихад тэр нь яаман дээр очоод гацдаг тийм тал байгаад байна уу? 

З.Энхболд: Энхболд гишүүн явах гэж байгаа учраас асуултаа асууя.

Н.Энхболд: Би бас хүмүүстэй уулзах ёстой юм.  Энэ Төв аймгийн тусгай хэрэгцээний газраас чөлөөлөн Тоорой банди компанид олгосон гэсэн байна.  Хэн чөлөөлсөн байх вэ? Уг нь энэ чинь аймгийн иргэдийн Хурал байна уу? Эсхүл аймгийн тусгай хэрэгцээний газар байхад дур мэдээд дээр нь олгосон байна уу? Чөлөөлөн гэдгийг хэн чөлөөлсөн бэ гэдгийг надад хэлж өгөөч, нэгд.

Хоёрдугаарт, энэ дүгнэлт дээр, дээрхи компаниуд олон улсын хөрөнгийн биржийн шаардлагын дагуу  нөөцийн үнэлгээний тайланг гаргаж батламж гаргуулснаар хувьцааг хөрөнгийн биржид гаргасан байна гэсэн байна. Энэ батламжийг хэн гаргаж өгсөн бэ? ямар батламж хаанаас өгөөд юманд гаргадаг юм бэ? 

Гуравт,  бас энэ Шинэ шинэ  гэдэг компани, Хүнбүү гэдэг компанид нөөцийнхөө  талбайг хэсэгчилэн шилжүүлэн өгөөд ийм тусгай зөвшөөрөл олгогджээ гэж. Энэ зөвшөөрөл чинь өөрөө гүйж очоод өөрөө өөрийгөө олгочихгүй шүү дээ. Үүнийг бас, ер нь хуулиараа ингэж болдог юм уу? Болдог бол хуулийн дагуу гэсэн байна уу? Эсхүл тэр компани нь өөрөө мэдээд шилжүүлсэн байна уу? Ер нь  шилжүүлэх эрх бол байдаг байх. Гэхдээ энд ямар хууль зөрчигдсөн байна гэсэн ийм З асуулт байна.

Дээр нь би саналаа хэлье. Энэ хариуцлагын асуудлыг үнэхээр ярих хэрэгтэй, Байнгын хорооноос Засгийн газарт  протоколоор байдаг юм уу? Чиглэл өгөх нь зүйтэй байх гэж бодож байна. Хоёрдугаарт, ер нь сүүлийн үед манай Ашигт малтмалын орд газруудын лиценз эзэмшиж байгаа газрууд олон улсад гадаадад хөрөнгийн бирж дээр хувьцаа гаргаад түүгээрээ ихээхэн хэмжээний хөрөнгө олдог, түүнийгээ эргээд энд хөрөнгө оруулалт хийдэггүй, хаана байгаад байгаа нь мэдэгдэхгүй, эсхүл тэндээ ашиглаад байдаг юм уу? Ийм тохиолдлууд гарч байгаа. Жишээлбэл, Сингапурт ийм юм болж байгаа, Гонконгт ийм болж байгаа. Энд ч гэсэн компаниуд 50 хэдэн саяар нь хувьцаанууд гаргасан байна. Энэ тал дээр Засгийн газраас л байж таарах байх л даа. Нөөцөө албан ёсоор бүртгүүлээгүй, манай хууль тогтоомжийн дагуу ажиллахгүй байгаа компаниудын нэрийг гаргаад зарладаг тийм тогтолцоонд шилжих хэрэгтэй.  Олон улсын зах зээл дээр зарладаг ч юм уу, ийм ийм компаниуд бол Монгол Улсын хууль тогтоомж зөрчиж ажиллаж байгаа. Тийм тийм шаардлагуудыг хангаагүй байж, хувьцаагаа олон улсын бирж дээр гаргасан байна шүү гэсэн сэрэмжлүүлэг маягийн юм явуулж байх хэрэгтэй. Тэгэхгүй бол цаашдаа энэ үргэлжлээд байдаг, худлаа үнэн янз бүрийн юм хийж байгаад, ерөөсөө хууль биелүүлээгүй, тэгээд баахан мөнгө олоод байдаг. Эргээд Монголдоо  оруулдаггүй. Энэ бол сэрэмжлүүлэг байхад ерөөсөө болохгүй юм байхгүй гэж  бодож байгаа. Цаад хувьцаа авч байгаа хүмүүс чинь ч гэсэн хайран мөнгө нь шүү дээ, хэдийгээр монгол хүн биш ч гэсэн. Тэгээд сүүлдээ яваандаа Монголд итгэл алдах байдал нэмэгдэнэ. Энэ хоёр санал байвал яасан юм бэ? тэгээд З асуултандаа  хариулт авъя.

З.Энхболд: Саналаа бичгээр бичиж өгчихөөд яваарай.

Х.Чилхаажав:  З асуулт асууж байна. Нэгдүгээрт нь иргэдийн Төлөөлөгчдийн Хурал,  Тусгай хамгаалалттай газар нутгийн тухай хуулиар бол иргэдийн Төлөөлөгчдийн Хурал, орон нутгийнхаа тусгай хэрэгцээнд аваад  чөлөөлөх эрхтэй байдаг. Тэгээд энэ эрхийнхээ дагуу иргэдийн Төлөөлөгчдийн Хурал нь чөлөөлсөн байна билээ. Тэр олгох асуудлыг Төв аймгийн Засаг даргын олгосон нь лицензийн тайлан дотор байгаа. Энэ бол Ашигт малтмалын тухай хууль, Газрын тухай хууль, Тусгай хамгаалалттай газар нутгийн тухай хуулиар.

Н.Энхболд: Тодруулъя. Энэ чинь илэрсэн зөрчил дутагдал дотор бичигдсэн байна шүү дээ. Тэгэхээр чөлөөлөн гэдэг нь чөлөөлсөн нь дутагдал, зөрчил болж таарч байгаа юм уу? 

Х.Чилхаажав: Зөрчил гэдэг нь чөлөөлсөн биш. Юу нь зөрчил вэ гэхээр, энэ бол Ар, Өвөр хоёр Жанчивлангийн  дунд оршдог. Ар, Өвөр Жанчивлангийн хамгаалалтын бүсэд байна  гээд тусгай хэрэгцээнд авсан байдаг юм. Хамгаалалтын бүс нь биш болсон юм уу? Яасан юм бэ гэдэг тэр асуудал нь тогтоогдоогүй. Үнэхээр мэргэжлийн байгууллага ирвэл хамгаалах шаардлагагүй ч гэдэг юм уу? 

Н.Энхболд: Хамгаалалтын бүс гэдгийг эхлээд хэн тогтоосон байсан юм бэ? 

Х.Чилхаажав: Анх тусгай хэрэгцээнд авахдаа, үндэслэл нь тэгж авсан байдаг. Иргэдийн төлөөлөгчийн хурал авахдаа. Өөрөөр хэлбэл энэ бол Жанчивлангийн рашааны орчим газар.

Н.Энхболд: Ойлгосон, дараа нь чөлөөлөхдөө?

Х.Чилхаажав: Дараа нь чөлөөлөхдөө тэр тухай дурьдсан юм ерөөсөө байхгүй. Чөлөөлөөд олгоё гэсэн тийм л юм байна билээ. 

Н.Энхболд: Тэгэхээр түүнийг нь зөрчил гэж үзэж байгаа юм уу? 

Х.Чилхаажав: Ямар үндэслэлээр гэнэтхэн хэрэгцээнд байж байгаад, рашааныг хамгаалах болж байгаад, гэнэтхэн рашааныг хамгаалах шаардлагагүй болов гэдэг асуудал,  шинжлэх ухааны ямар үндэс байна вэ гээд байгаа юм.

Хоёрдугаарт, Хүнбүү компаниас ирсэн асуудал. Энэ бол ураны нөөц 154 тоннтой гэж тогтсон, улсын Эрдэс баялгийн зөвлөлөөр бүртгээд авчихсан байдаг юм.  Үүнийг Шин Шинь компани өөрийнхөө эхнэрийн компани хятадын талын захирал тэр хүндээ шилжүүлсэн байдаг. Энэ бол Ашигт малтмалын хуулиар, ураны лицензийг шилжүүлэх, шаврын лицензийг шилжүүлэх хоёр адилхан, эрх зүйн хувьд өргөдлөө гаргаад, холбогдох бичиг баримтаа бүрдүүлээд хийвэл шилжүүлнэ. Өнөөдөр тийм л байгаа. Тэнд Ашигт малтмалын  Хэрэг эрхлэх газар өргөдлийг нь хүлээж аваад, хянаж үзээд, хуульд заасан нөхцөл болзлыг хангасан байвал тэгээд шилжүүлдэг. Өнөөдөр энэ хууль ёсны дагуу л шилжсэн байгаа.

Ганцхан гол нь ийм байдлыг цаашид авах арга хэмжээний санал дээр хэлсэн, ийм байдлыг зогсооё. Ингэж уран, шаврын лиценз  хоёрыг адилхан хэмжээнд авч үздэг байдлыг зогсооё. Ийм учраас тодорхой зохицуулалт хийе гэсэн.

Хөрөнгийн биржийн батламж гэж байгаа. Үүнийг хэн ч гаргаагүй, өөрсдийнхөө олон улсад хүлээн зөвшөөрөгдсөний дагуу гаргаад ирэхээр нь тэр улсууд нь тэр хувьцаагий нь авдаг тийм л жишиг байдаг юм билээ. Ер нь бол энэ хөрөнгө оруулалтыг яаж тооцох юм бэ? монголын ордуудыг ашиглаад хөрөнгө босгоод байгаа энэ юмыг хөрөнгө оруулалт гэж тооцохдоо яаж тооцох юм бэ? шууд хөрөнгө оруулалттай адилхан тооцох юм уу гэдэг асуудлыг цаашдаа бодолцмоор юм шиг байгаа юм. Монголын олон ордуудыг ингэж гадаадын хөрөнгийн биржид тараагаад үүний үндсэн үндсэн хөрөнгө босгоод, тэгээд энэ нь монголын хөрөнгө оруулалт гэж үзээд, үүний дагуу хөрөнгө оруулалтын гэрээ байгуулагдаад яваад байгаа ийм байдал өнөөдөр байна. Үүнийг заагтай авч үзмээр юм шиг мэргэжлийн  хүний хувьд боддог.  Тухайлбал Монголын ордыг ашиглаж  босгож байгаа хөрөнгө оруулалтыг ямар хэмжээний хөрөнгө оруулалт гэж үзэх юм бэ? Шууд оруулж байгаа хөрөнгө оруулалтыг хөрөнгө оруулалт гэж үзэх юм уу? Энэ дээр нь Тогтвортой байдлын гэрээ байгуулах юм уу гэх мэт. Энэ бол цаашид эрх зүйн зохицуулалтын хэмжээн дээр ярьж үзмээр юм байх шиг байгаа юм.  Батламжийг 43/11101 гэсэн Канадын ураны нөөцийг боддог аргачлалын дагуу өөрсдөө хийсэн гэдэг юм билээ. Тэр нь манайд батламжлагдаагүй, аргачлалыг хүлээж аваагүй. 

Н.Энхболд: Бичихдээ батламж гаргуулснаар гэсэн байна. Би бодохдоо өөрснөө тэр тайлангаа өөрсдийнхөө аргачлалаар гаргачихаад, манай нэг холбогдох төрийн байгууллагаар юм уу? Эсхүл гаргуулснаар гэж бичсэн байна шүү дээ.

Х.Чилхаажав: Тэр нь тэр цаанаа гаргадаг юм билээ.

Н.Энхболд: Өөрийн чинь хэлж байгаагаар бол өөрснөө хийгээд өөрснөө гаргачихсан юм яриад байна шүү дээ, тийм ээ? 

Х.Чилхаажав: Хувьцааг зардаг нэг тийм систем байдаг, тэр нь ямар байгууллага байдгийг мэдэхгүй. Тэгээд ийм хэмжээний нөөцийг  хувьцаанд гаргаж зарж болно. Үүнийг дагуу хувьцаагий нь авч болно гэсэн тийм хөндлөнгийн байгууллага, манайх биш.  Цаагуураа л явчихдаг.

Н.Энхболд: Тэгэхээр л бид нарын тэр манай зүгээс, өөрийнхөө юмны араас хяналт тавьж байдаг, энэ бол манай хуулиудыг зөрчөөд байгаа шүү, цаашдаа тэр улсуудад ороод ирвэл наадах чинь хөрөнгө чинь салхинд хийссэн  юм шиг алга болж магадгүй шүү гэдэг сануулга, сэрэмжлүүлэг өгч байх ёстой.

З.Энхболд: Манай хуульд бирж дээр хувьцаа гаргахдаа зөвшөөрөл авна гэсэн юм байхгүй юм билээ.

Н.Энхболд:  10 хүртэл гэсэн юм байна л даа.

З.Энхболд: Бишээ, тэр нь Монголын хөрөнгийн биржид зарагдах шаардлага болохоос биш. Хуульд шууд бичээгүй боловч логикоороо ингэж ойлгогдоод байгаа юм. Эрдэс баялгийн зөвлөлөөр ороогүй юмыг нөөц гэж үзэхгүй гэж. Нөөц гэж үзэхгүй юман дээр хувьцаа эзэмшигчид мөнгөө өгөөд алдсан бол хохь нь л болохоор тийм л хуультай шүү дээ. Тэгээд үүнийгээ илүү тодорхой болгох шаардлага байгаа. Байхгүй хуулийг зөрчсөн тухай одоо ярьж болохгүй нь ойлгомжтой. Ашигт малтмалын хуульд өөрчлөлт оруулах бол Энхболд гишүүний гаргаж байгаа саналыг бас тооцож оруулах хэрэгтэй гэж бодож байна. 

Дараагийнх нь Батбаяр гишүүн.

Ц.Батбаяр: Энд тараасан материал дотор  23 аж ахуйн нэгжид үндсэндээ ураны хайгуул явж байна гэсэн асуулт ярьж байгаа. Эндээс цэвэр Монголын компани байна уу?  Эсхүл Монгол компаний нэр авчихаад үндсэндээ Монголчуудын хөрөнгийг ашиглаад тэгээд мөнгө босгоод яваад байдаг уу гэдгийг нэгдүгээрт асууя.

Хоёрдугаарт, Ашигт малтмалын хөрөнгө оруулалтыг яаж тооцож, та нар шалгаж байх явцдаа хичнээн хэмжээний хөрөнгө оруулалт хийгдэж байна вэ гэдэг дээр үзэж харсан юм байна уу? 

Гуравдугаарт нь,  Хөрөнгийн биржүүд дээр гаргаад мөнгө босгочихсон хичнээн компани байна вэ? 

Дөрөвдүгээрт, ураны хайгуул хийж байгаад өөр ашигт малтмалууд тэндээс гаргаж ирээд, түүнийгээ ашиглая гэсэн ийм асуудал тавьж байгаа ийм компани байна уу? 

Х.Чилхаажав: Ураны хайгуул хийж байгаа компаниудын  50-иад хувь нь шууд гадаадын хөрөнгө оруулагч гэдэг нь  мэдэгдэж байгаа. Канадын, Хятадын гэх мэт, Бразилийн гэж байх жишээтэй. Энэ дотор олон газрууд байна билээ. 50 орчим хувь нь Монгол захиралтай компаниуд байгаа. Цаана нь ямар хүн байгааг бид нар тогтоох боломжгүй. Яагаад гэвэл хөрөнгө оруулагч ямар эзэн байгаа нь  мэдэгдэхгүй. Ихэнх лицензүүд тийм л байдаг. Монгол компаний нэртэй, цаана нь хөрөнгө оруулагч нь өөр хүмүүс байдаг ийм явдал бий. Үүнийг бид нар тогтоох боломж байхгүй байгаа юм.

Хөрөнгийн бирж дээр Хан ресорс 50 хэдэн сая гээд түрүүн хэлсэн. Өнөөдөр Монголын ураны ордуудыг ашиглаад хөрөнгө босгож байгаа одоогийн байдлаар хоёр компани гарчихаад байна. Цаашдаа гаргах гээд явж байгаа хэд байгааг мэдэх аргагүй.

Ц.Батбаяр: Энэ дээр тодруулахад, түүнийг болохгүй гэдэг мэргэжлийн хяналтын дүгнэлт гарсан юм байна уу? 

Х.Чилхаажав: энэ нь хууль байхгүй учраас бидэнд байхгүй. 

З.Энхболд: Батбаяр гишүүн ингэж асуугаад байна  шүү. Тэр А  нь байна уу? Х нь байна уу? Хөрөнгө оруулалт оруулсан гэж яриад байдаг. Түүнийг нь яаж тогтоодог юм бэ гэж асуугаад байна.

Х.Чилхаажав: Түүнийг тогтоох тийм юм байхгүй байгаа. Монголын ордуудыг ашиглаад босгож байгаа хөрөнгө оруулалтуудыг ямар хөрөнгө оруулалт гэж үзэх юм бэ? 

З.Энхболд: Батбаярт санал байна уу? 

Ц.Ариунбаяр: Хайгуулын үед хийж байгаа хөрөнгө оруулалтыг бид нар зөвхөн хайгуулд өөрт нь зарцуулсан бодит зардлаар нь л тооцож авдаг. Эрдэс баялгийн мэргэжлийн зөвлөл өнөөдөр яг орд дээр гарсан зардлыг зөвхөн өөрийнх нь гаргасан бодит зардлаар нь тооцож, тухайн ордод зарцуулсан, дараа нь  татвараас чөлөөлөгддөг тэр зардал руу орох зардлыг тооцдог. Ийм маягаар бид нар 2-З томоохон аж ахуйн нэгжүүдийн хайгуулын  жишээ нь Бороо гоульд дээр бид нар хайгуулын ажлын зардлаас  8 орчим тэрбум төгрөг,  баруун нарангийн нүүрсний хайгуулаас 7 орчим тэрбум төгрөгийг бодит бус зардал учраас хайгуулын ажилд зарцуулсан хөрөнгө оруулалт гэж үзэхгүй гээд хасч байсан. Тэгэхээр бид нар бодит гарсан геологи, хайгуулын ажилд зарцуулсан бодит зардлаар нь тооцдог.

Түрүүн Батбаяр гишүүний асуусан, өөр ашигт малтмал гарч ирвэл яах вэ гэдэг энэ л хамгийн гол асуудал болчихоод байгаа юм. Одоо тэр цацрагийн хууль дээр ураны хайгуул ашиглалтын лицензийг цөмийн энергийн газар олгоно гэдэг нь яваандаа яг одоо энэ үйл ажиллагаатай хамгийн том зөрчил бий болгоно. Уран бол дангаараа байх өөрөөр хэлбэл дан цэвэр ураны хүдэржилт бүхий орд газар үүсэх нь  ховор. Заавал бусад ашигт малтмалтай ер нь ихэнх тохиолдолдоо хам ассоциаци үүсгэдэг. Жишээ нь, тунамал ордууд байна, нүүрсний ордууд байна. Хэрвээ лиценз олголтыг ашигт малтмал гэдэг утгаас нь таслаад, лиценз олголтыг тусад нь олгох юм бол яваандаа хамгийн гол гарч ирж болох хоорондоо зөрчилдөх буюу шийдвэрлэж болохгүй асуудал бол өөр төрлийн ашигт малтмалын орд байвал яах вэ гэдэг энэ асуудал дээрээ л очих юм. 

Тийм учраас одоогийн өнөөдрийн хуулиар бол хэрвээ өөр төрлийн ашигт малтмал олдсон бол хайгуулынхаа ажлыг гүйцээгээд нөөцийн тайлангаа гаргуулаад, ингээд хууль дүрмийн дагуу олборлох эрхтэй. Магадгүй уран нь орд болоогүй бол. Хэрвээ ураны тусгай зөвшөөрөл олгоод эхэлбэл, өөр ашигт малтмал олдсон тохиолдолд  энэ хоорондоо зөрчилдөх ийм л юм бий болох юм.

Ц.Батбаяр: Гарцаагүй ийм зөрчил гарна шүү дээ.

Ц.Ариунбаяр: Цацраг идэвхтийн хууль дээр  тэр лиценз олгох үйл ажиллагааг Ашигт малтмалын тухай хуулийнхаа зохицуулалтаар яваад байх бүрэн боломжтой.  Хэрвээ бид нар ингэвэл яваандаа нүүрс онцгой ашигт малтмал гэж үзээд аягүй бол нүүрсний лиценз тусдаа болно, газрын тос тусдаа болно. Тэгээд бүх ашигт малтмалууд тусдаа болоод ирвэл Ашигт малтмалын тухай хуулийн логик нь алдагдана гэж ойлгоод байгаа юм.

З.Энхболд: Цөмийн энергийн тухай, ураны тухай хууль хэлэлцэхэд техникийн хувьд яаж хийх вэ гэдгийг анхаарах ёстой. Одоо бол ураны хайгуул хийнэ гэж лиценз авдаггүй юм билээ. Би нүүрс хайна гэж явж байгаад явц дундаа энд уран байнаа гээд тайлангаа хамгаалах юм бол  ураны лицензийг нь эднийх биш, өгөө цөмийн энергийн газар өгөхөөр ийм л зохицуулалттай байгаа юм билээ.

Би ажлын хэсгийн өөрчлөлтийг танилцуулахаа мартсан байна. Энхбат гэдэг дарга нь ирээгүй юм байна. Ариунбаяр –Ашигт малтмал, геологи, уул уурхайн газрын дарга ирсэн,  Дамдинсүрэн- Цөмийн болон цацрагийн хяналтын газрын дэд дарга, Оюунтүлхүүр- Цөмийн энергийн газрын орлогч дарга гэсэн ийм улсууд нэмэгдэж ирсэн байна.

Д.Хаянхярваа: Асуултууд үндсэндээ давхцаж байна.  Сая хөрөнгө оруулалтын зардалтай холбоотой асуудал яригдлаа. Тухайлбал, харж байхад Францын Монгол Кожи говь гэнэ үү  36 лиценз эзэмшдэг Их Британий Зари Холдинг 27 лиценз эзэмшдэг, Эксплоречинь ХХК 12-ыг эзэмшдэг гээд, жишээлбэл энэ дотор байгаа компаниуд дотор хамгийн олон лиценз  эзэмшихээр компаниуд нь эд нар байна. Одоо энэ компаниудын хувьд  36 лиценз эзэмшигч дээрээ үнэхээр бүгдэд нь өөрөө зардлаа гаргаад, хайгуулаа хийгээд, тэгээд тэнд байдаг НӨТ бусад юмнуудаа тогтоогоод хамгаалсан юмнууд эд нар дээр байна уу? 

Санхүүгийн талаас та нар ярилаа, боломжгүй юм гэж.  Тэгэхээр бид нар энд Монголын талын компани ч бай, аль ч компани байсан бай танайх чинь санхүүгийн том албатай тиймээ. Тэгэхээр санхүүгийн албанаас танайд тийм эрх байна уу? Тухайлбал, тэр Тоорой банди гээд түрүүн ярьсан. Тоорой банди гэдэг юм уу? Эсхүл Монголын нэг компани байлаа гэхэд, тэр Монголын авсан компани санхүүгийн тайлангий нь үзээд, хөрөнгийн эх үүсвэр нь чухам хаанаас гарсан бэ гэдэг дээр тэр хүмүүсийн дотоод юм руу их орохгүй ч гэсэн та нар өөрсдөө дүгнэлт гаргах бололцоотой. Банкны зээлээр байна уу? Хувийн хөрөнгө байна уу? Эсхүл өөр хүмүүсүүдийн хөрөнгөөр орсон байна уу гэдэг тийм талын юман дээр нь та нар бололцоо нөхцөл гаргах, хяналт тавих анхны мэдээллийг авах бололцоо нөхцөл та нарт байна уу? 

Та нарт цаашлаад ийм санал гаргах бололцоо байна уу. Энэ олон лиценз эзэмшээд байгаа энэ компаниуд байна. Эд нарын компаниуд дээр үнэхээр  олон улсын хөрөнгийн бирж дээр гаргаад худалдаалаад өөрсдийнхөө хувьцаа гаргаад зараад явчихсан юмнууд энд байдаг юм уу гэсэн ийм асуулт байна.

Саналаа хэлэхэд, үнэхээр энэ ашигт малтмалын лиценз олгож байгаа асуудал дээр цаашлаад энэ олон лиценз олгож, зөндөө олон жил яригдсан юмнууд дээр Засгийн газарт бид нар манай Байнгын хорооноос дүгнэлт өгөөд, цаашлаад зөвхөн энэ ураны ч биш, ер нь энэ ашигт малтмалын лицензүүдийн тал дээр бид нар тодорхой бас ийм хяналт шалгалтуудыг явуулаад, энэ давхардсан улсууд хийж чадаж уу? Үгүй юу? Ер нь аваад хоорондоо дамлан худалдаалдаг гэдэг нь манайд тодорхой байгаа шүү дээ. Энэ ямар юмаар явагдаад байна вэ?  Цаашид хууль эрх зүйн орчныг яаж боловсронгуй болгох вэ гэдэг чиглэл дээр манай Байнгын хороо сонсож, дүгнэлт гаргах ёстой юм шиг байна гэсэн ийм санал байгаа гэдгийг хэлье.

З.Энхболд: Гаргах саналаа бичгээр өгөөрэй. Хаянхярваа гишүүний асуултанд хариулъя.

Ц.Шийрэвдамба:  Тэгэхээр санхүүгийн хяналт хийх боломжгүй. Одоо мөрдөгдөж байгаа хууль тогтоомжоор манай санхүүгийн хяналт бол төсвийн байгууллага, төрийн өмчийн байгууллага, аж ахуйн нэгж, төрийн өмчийн оролцоотой аж ахуйн нэгжид л санхүүгийн шалгалт хийдэг, тийм хуультай. Монгол Улсад тийм л эрх зүйн орчин байгаа. Тийм учраас хувийн компанид санхүүгийн шалгалт хийнэ гэсэн ойлголт байхгүй. Татварын талаас нь харин бид нар түүгээрээ дамжуулж, Татварын ерөнхий газар энэ дээрээ хяналт тавих бололцоотой байдаг. 

Батбаяр гишүүн асуулаа, би бас түрүүн дутуу тайлбарласан. Та Дорнод аймгийн Дашбалбар сумын гэсэн хэсгийг гаргах юм бол ураны алтны нөөцийг В, С1, С2 зэргээр 38 тэрбум, 826 сая тонн-оор тооцсон байдаг. Нөөцийн тооцоонд цайр 773 аравны мянган тонн, хар тугалга 424.5 мянган тонн, мөнгө 2047 тонн, алт 8069 кг, зэс 28100 тонн, кадми 3800 гээд ингээд баахан  холимог юмнууд  их гарч байгаа,  энэ газраас. Тийм учраас энэ хууль хэлэлцэж байхад ингээд холимог юм байдаг байна. Манай байцаагч ч хэллээ. Шавар, ашигт малтмалын стратегийн ч бай, ямар ч олзворлож байгаа энэ лиценз олголт бол ерөөсөө газар нутгийг л олгож байгаа гээд ойлгох хэрэгтэй.

Тийм учраас энэ дороос нь  юу гарч ирнэ гэдэг бол үнэхээр их хүнд байдаг. Тэгээд манай  төрийн түшээд маань ураны, стратегийн ач холбогдолтой эрх зүйн орчинг боловсронгуй болгож, шинэчилж байгаа, шинээр бий болгож байгаа тохиолдолд энэ зүйлийг харгалзахгүй бол олон төрлийн маш дэлхийд өндөр үнэтэй ховор  металь, ашигт малтмалын илэрцүүд зөндөө байгаа гэдгийг би бас зориуд тодруулж хэлье.

З.Энхболд: Гишүүний хувьд асууя. 15 аймгийн нутагт 24 аж ахуйн нэгж хайгуулын 146, ашиглалтын 2 байгаа юм. Ашигт малтмалын Хэрэг эрхлэх газрын үүрэг бол  лиценз болгоноор тухайн жилийн бодит зарцуулсан хөрөнгийг ард нь бичиж байх ёстой. Тэгээд түүндээ хүрэхгүй бол хураагдаж байх ёстой. Жил болгон өсч байх ёстой. 2006 оны хуулиар. Тэгэхээр энэ  146 хайгуул, 2 ашиглалтын ард Ашигт малтмалын хуулиар тавигдсан үүргүүд биелсэн үү? Нэгбүрчлэн.

Ц.Ариунбаяр: Манайх хуулиараа шалгадаг, гэхдээ  ер нь ураны хайгуул хийж байгаа, үйл ажиллагаа явж байгаа энэ компаниуд зардлын хувьд хүрчихдэг юм.

З.Энхболд: Зардлын хувьд бол болж байгаа.

Ц.Ариунбаяр: Зардлын хувьд гайгүй, хүрчихдэг. 

З.Энхболд: Хураах үндэслэл одоогоор байхгүй юу?

Ц.Ариунбаяр: Томоохон компаниуд нь. Бусдыг нь бид нар зардлынх нь хувьд  шалгаж чадаагүй байгаа. Бид нарт өөрсдийнх нь өгсөн төлөвлөгөө, тайлан байж байгаа. 

З.Энхболд: Газар дээр нь очиж, үнэхээр тийм зардал гаргаж уу? Үгүй юу? 

Ц.Ариунбаяр: жишээ нь  2008 онд бид нар 450 аж ахуйн нэгжийг шалгасан.  Энэ жил  2009 он гарснаар  2500 гаруй тайлан өгснөөс бодитой уул, өрмийн буюу газар дээр нь шалгах боломжтой ажил хийсэн аж ахуйн нэгж  300 л байгаа. Бодитой шалгах юмнаас зугатаад эхэлсэн зүйл байгаа. Энэ ураныхны хувьд бол хоёр цооног өрөмдөхөд бараг зардал нь хүрчихдэг юм.

З.Энхболд: Шийрэвдамбын хэлээд байгаа санхүүгийн шалгалт хийх боломжгүй гэдэг бол хайгуул болон ашиглалтын лицензээр хийсэн, авсан үүргийнхээ дагуу зарцуулах ёстой хөрөнгөө зарцуулж байгааг шалгахгүй гэсэн үг биш шүү дээ. Тэр бол тусдаа хийгдэж байгаа, Ашигт малтмалын Хэрэг эрхлэх газар хийгээд, тэр үүрэг биелэхгүй бол хураагдаад явж байх ёстой. Хурааж байна уу? Үгүй юу гэдгийг та нар шалгах хэрэгтэй. Одоо ченжүүд гэж нэрлээд байгаа баахан улсууд гарч ирчихээд байна. Хоосон цаас авчихаад сая доллараар зарна гээд яваад байгаа. Тэр улсуудын жинхэнэ хөрөнгө оруулагчаас нь салгаж авахын тулд  2006 оны хуульд чинь тийм өөрчлөлт орсон шүү дээ. Жил болгон бодит байдал дээр нь шалгаад чадаагүйгий нь цэвэрлээд, чадаж байгаа нь цаашид ажлаа хийгээд, улмаар “А” лиценз болж хувирдаг ийм л юмтай байгаа шүү дээ. Тэгэхээр  146-г нэгбүрчлэн гаргаад, чадахгүйгий нь хурааж аваад, тэгээд дахиж өгөлгүй ингээд хаачихмаар байх юм. Чадаж байгаа нь  ажлаа хийгээд цаашаа яваад, ер нь хуулийн гарах гэж байгаа чиглэл бол  шар нунтаг хүртлээ чөлөөтэй хийж болноо, түүнээс цаашаа улсын онцгой мэдэлд орно шүү. Худалддаг барьдаг тийм системтэй болох гээд байгаа шүү дээ. Тэгэхээр энэ ялгаагаа гаргаж хэлэхгүй бол  цацраг идэвхт, энэ цөмийн энергитэй холбоотой хууль гарахын өмнө  146-г хоёр хуваачихмаар л байна. Хуулийн дагуу шаардлага хангаж байгаа хэсэг, чадахгүй байгаа хэсгээ хоёр хуваагаад, чадахгүй байгаагаа хурааж аваад, дараа нь яах вэ гэдгээ ярих ийм чиглэлийг Байнгын хорооны  тэмдэглэлээр Засгийн газарт явуулах талаар, хоёр зааглаж авахгүй бол. Үүргээ биелүүлсэн, биелүүлээгүйгий нь хоёр хуваахгүй бол болохгүй байгаад  байна.

Хэлэлцэж байгаа асуудалтай холбогдуулж Оюун гишүүн асуулт асууя.

С.Оюун: Геологи, уул уурхайн Хэрэг эрхлэх газраас, Ашигт малтмалын Хэрэг эрхлэх газраас асууя. Энэ Вестерн Проспектрийн лицензийг Чайна корпорешн худалдаж авахаар яриа хэлэлцээр явагдаж байна гээд ярьж байсан. Өнгөрсөн хоёр дахь өдөр яриа хэлэлцээр нь дуусаад тэр хувьцааныхаа  75 хувийг ер нь зарсан гэж ойлгож байгаа. Тэр талаар  сүүлийн мэдээлэл байна уу? 23 орчим  сая доллараар, 70 орчим хувьцаагаа зарсан гэж байгаа. Тэгэхээр тэр лиценз нь  яасан бэ? энэ талаар мэдээлэл өгөхгүй юу? 

Ц.Ариунбаяр: Бид нарын хамгийн сүүлд авсан, ойлгосноор бол лицензийг нь биш, компанийх нь хувьцааг худалдаж авч байгаа юм байнаа.

С.Оюун: Тийм, компанийх нь. 

Ц.Ариунбаяр: Тэгэхээр компаний хувьцааг худалдаад авсан тохиолдолд лицензэд буюу тусгай зөвшөөрөлд ямар нэг хөдөлгөөн хийгдэхгүй, одоогийн байдлаар. Дахиад охин компани байгуулаад хэрвээ Вестерн Проспектор дээр байгаа лицензээ шилжүүлээд авнаа гэвэл  хуулийнхаа дагуу бид нар зохих бичиг баримтаа бүрдүүлсэн бол шилжүүлгийг бас хийж өгөхөөс өөр аргагүй.

С.Оюун: Өнгөрсөн хоёр дахь өдөр бүх юм дууссан гэж ойлгосон уу? 

Ц.Ариунбаяр: Дууссан гэж ойлгосон. Худалдаад авсан юм байна гэж ойлгосон.

З.Энхболд: Вестерн Проспекторын лиценз тусгай хамгаалалттай газар давхацсан байгаа тийм үү? Хан Ресорс нь.

2006 оны Ашигт малтмалын хуулийг гаргахдаа үүнийг бид бас зөндөө ярьсан юм. Тэгээд лицензийг нь шилжүүлэхэд бид нар янз бүрийн босго тавьчихаад, компаниа зарчихаад алга болчихоод байгаа юм. Тэгээд юун дээр тохирсон бэ гэхээр ерөөсөө хайгуул хийхийг хориглох гэхээсээ илүү бушуухан хайгуулыг нь дуусгаж, ашиглалт явуулах үед нь энэ  нөхцөлүүдээ ярьдаг болъё. Эхнээсээ хуулиндаа хийж өгье.  Хайгуул дээр хаалт тавиад байх юм бол тэр компани шилжүүлэхийг зөвшөөрсөн хууль гаргасан. Тэгээд түүнийхээ дагуу Хятадын компани болох юм байна. Гэхдээ энэ ураны Х лиценз, А лиценз бол хувирах үед нь шалгуураадаа сайн тавьж өгөх л юм бол  алдаагаа засах боломж байна л даа. Одоо 148-аас урантай холбоотой хоёрхон л А-тай юм байна. Бусад нь дандаа “Х”-ээр явж байгаа учраас цөмийн энергийн болон цацрагийн хуулиа гаргах явцад их бодох ёстой юм байна. “Х”-ээс “А” руу шилжих шилжилт нь ямар байх вэ гэдгийг. 

Ц.Ариунбаяр: Энхболд дарга аа, би ганцхан юм тодруулаад хэлж болох уу? 

З.Энхболд: Ариунбаяр

Ц.Ариунбаяр: Хоёр “А” лицензийн нэг нь буюу Хүнбүүгийн лиценз бол улсын бүртгэлтэй учраас  ашиглалтын тусгай зөвшөөрлийнхөө шаардлагыг хангачихсан. Нөгөө 247.А гээд байгаа нөгөө ашиглалтын тусгай зөвшөөрөл бол яг өнөөдрийн баримталж байгаа хуулиар бол ашиглалтын тусгай зөвшөөрлийнхөө, хэдийгээр авчихсан байгаа ч гэсэн бүрэн шаардлагаа хангахгүй байгаа.  Яагаад гэвэл нөөц нь тогтоогдсон гэж ярьдаг, Оросын хайгуулаар. Тэгэхдээ Монгол Улсын эрдэнэс, эрдэнэсийн санд бүртгэгдээгүй байгаа. Тийм учраас нөхцөлөө бол хангаагүй.

З.Энхболд: “А” лиценз болох нөхцөлөө хангаагүй хоёр “А”-г цуцалчихвал яадаг юм бэ? 

Ц.Ариунбаяр: Нэгийг нь хангаагүй.

З.Энхболд: Түдгэлзүүлэх биш

Ц.Ариунбаяр: Нэг нь хангачихсан, нэг нь хангаагүй юм.  Гэхдээ цуцалъя гэхээр хуучин 97 оны хуулиараа олгогдож болдог байсан учраас хуучин хуулиар олгогдсон учраас энэ хуулиараа хэрэглэж болохгүй байгаа юм.

З.Энхболд: Хууль буцааж хэрэглэх үү? Үгүй юу гэдэг л асуудал байгаа юм.  2006 оны хуулийг 1997 онд авсан лицензэнд яаж хамруулах вэ? Тэгэхээр наана чинь шилжилтийн процесс байгаа. Шилжилт хийхдээ юу болсон юм бэ? 

Ц.Ариунбаяр: Хийгдээгүй түүгээр нь явчихсан.

З.Энхболд: Шилжилтээ та нар хийх үүрэгтэй шүү дээ.  Шилжилтээр шилжиж болохоор байгаа юм уу? Болохооргүй байгаа юм уу? 

Ц.Ариунбаяр: Болохгүй. Уг номоороо шилжилтийн үед “А” лицензийг нь хүчингүй болгоод юм уу? Эсхүл “Х” лиценз болгох л байсан юм байна.

З.Энхболд: Харин тийм. Түүнийгээ яагаад хийгээгүй юм бэ? 

Ц.Ариунбаяр: Гэтэл дагаж мөрдөх журмын тухай хуулин дээр “А” лиценз байхааргүй бол буцааж “Х” лиценз болго гэсэн хуульд ч зохицуулалт байхгүй, дагаж мөрдөх журмын тухай хуульд ч зохицуулалт байгаагүй учраас яг тэгээд тэр чигээрээ буцаад орчихсон байгаа юм. Одоогийн хуулиар бол олгохдоо нөөцгүй бол олгохгүй гэж байгаа юм. Нөөцгүй олгогдсон бол буцаагаад “Х” болго гэсэн зохицуулалт журмын тухай хуульд ч байхгүй,  одооны хуульд ч байхгүй байгаа юм. 

З.Энхболд: Тэгэхээр наана чинь ийм зөрчил гараад байна шүү дээ. Байхгүй нөөцөн дээр “А” өгчихснийгөө л буцааж болохгүй байгаа юм байна шүү дээ. Тэгээд хуулиа харахаар  нөөцгүй юмыг яаж ашиглах юм бэ? яаж ч бодсон, тийм биз дээ.

Ц.Ариунбаяр: Одоо ийм лиценз ашиглалтын бараг 340-өөд лиценз байгаа, яг өнөөдрийн байдлаар бусад ашигт малтмал нийлээд. Ашиглалтын тусгай зөвшөөрөл нь 340 гаруй байгаа. 

З.Энхболд: Тэгээд түүнийг хүчингүй болгоход юу нь болохгүй байна гэнэ вэ? 

Ц.Ариунбаяр: Хуульд хүчингүй болгох заалт байхгүй байгаа юм. 

З.Энхболд: Юуг ингэж ойлгож болдоггүй юм уу? Энэ “А” лиценз авах процесс чинь өөрөө  энэ газар дор юм байж байж ашигла гэж хэлэхээс биш, юм байхгүй бол угаасаа ашигла гэж хэлэх боломжгүй шүү дээ.

Ц.Ариунбаяр: Яг хуулийн логик нь яг зөв. Бид нар бол Ашигт малтмалын газраас яг энэ байр суурийг бариад.

З.Энхболд: Та нар хүчингүй болгочихвол нөгөө хэд нь заргалдаад л явж байна биз дээ. Би наад дор чинь юм байхгүй юм чинь яахаараа чамд ашиглалтын лиценз өгөх юм бэ? боломжгүй байна гэхгүй юу? 

Ц.Ариунбаяр: Манайх урьд нь хуучин хуулиараа  “А”  лиценз олгочихсон учраас, шинэ хуулиараа шууд.

З.Энхболд: Бишээ, биш. Хуучин, шинэ хууль огт хамаагүй байна шүү дээ. Нэгэнт нөөц байна гэдгээ баталж чадаагүй юм чинь, юугий нь ашигладаг юм бэ? 

Оросын тогтоосон нь манайд бүртгүүлэх үүрэгтэй байхгүй юу? Үүргээ биелүүлээгүй.  Бүртгэгдээгүй. Тэнд ийм хуулийн юм гарч ирээд байгаа. Оросууд чинь нөөцөө бид нарт өгөлгүй явчихсан юм байна, аваад явчихсан.  

Ц.Ариунбаяр: Тайлан нь ч байдаггүй.

З.Энхболд: Канадууд очоод нөгөө дэхийг нь авчихаад, Эрдэс баялгийн зөвлөлөөр бүртгүүлэхгүйгээр бирж дээрээ гарахдаа ашиглаад явчихсан байгаа юм байна. 

Ц.Ариунбаяр: Хуучин бол зүгээр “А” лиценз хүсвэл л олгочихдог байсан. 

Б.Саран: -Ариунбаяр даргын хэлсэн 340 орчим  “А” лиценз байгаа. Нөөц нь Эрдэс баялгийн зөвлөлөөр батлагдаагүй. Энэ дээр Ашигт малтмалын хуулийг шинэчлэхдээ л нэг заалт оруулаад өгчихмөөр байгаа юм. Ангилаад. Тэгэхгүй бол нөөц нь Эрдэс баялгийн зөвлөлөөр батлагдаагүй, бусад төрлийн бүх ашигт малтмалуудтайгаа яг адилхан болоод явчихаж байгаа юм, уран маань. 

З.Энхболд: Би бол хууль шинээр батлах хэрэггүй. Угаасаа “А” лиценз өгдөг агуулга чинь тэр газар дор юм байна гэж бодоод л өгч байгаа болохоос, байхгүй юман дээр өгнө гэдэг ямар ч утга алга шүү дээ. 

Ц.Ариунбаяр: Бид нар энэ дээр чиглээд, бүгдийг ялгаж гаргаад, тэгээд аж ахуйн үйл ажиллагааны тусгай зөвшөөрлийн тухай хуулиар тусгай зөвшөөрөл эзэмших нөхцөл шаардлагаа хангаагүй гэж үзээд, тэгээд Мэргэжлийн хяналтын газраар дүгнэлт гаргуулж, эхлээд түдгэлзүүлээд, тэгээд түүний дараа, дараагийн үе шат нь хүчингүй болгох, Аж ахуйн үйл ажиллагааны тусгай зөвшөөрлийн хуулиар. Ганцхан энэ хуулийг л хэрэглэх боломж байна гэдэг ийм гарц гаргаад, одоо бид нар яг энэ чиглэлээр явж байгаа.

З.Энхболд: Тэгэхээр нөгөө  баялаг байгаа гэдгээ баталж чадаагүй гэдэг бол дандаа ченжүүд байна л гэсэн үг шүү дээ. Яг тэр ялгарч чадаж байгаа юу? Серьёзный компани бол хамаг юмаа хийгээд “А”-г аваад л явах ёстой шүү дээ.  Ариунбаяр наадахаа нэг тайлбарла даа. Хайгуул хийхдээ ямар хугацаа байдаг юм бэ? “А” байхдаа ямар хугацаа байдаг юм бэ? 

Ц.Ариунбаяр: Хайгуулын лиценз бол З жилээр анх олгогдоод, хэрвээ хуулийнхаа шаардлагуудыг биелүүлээд яваад байвал дахиад З, З жилээр хоёр удаа сунгагдаад нийт 9 жил явах эрхтэй. 9 жилийнхээ хугацаанд нөөцөө оруулчихаад, ашиглалтын  бэлтгэл үйл ажиллагаагаа явуулахын тулд хайгуулын тусгай зөвшөөрлөө ашиглалтын болголгүйгээр юм уу? Эсхүл болгоод З жил үйл ажиллагаа явуулахгүйгээр дэд бүтэц болон техник, эдийн засгийн үндэслэлээ боловсруулах, дэд бүтцээ байгуулах асуудлаар ашиглалтын өмнөх үйл ажиллагааны гэрээг ашиглах боломжтой. Үүний дараа ашиглалтын тусгай зөвшөөрлийг ЗО жил гээд олгоод тэгээд дахиад сунгалтынх нь үйл ажиллагаанууд 2О, 2О жилээр явчихна. 

З.Энхболд: Энэ Гурвансайхан дээр нэг юм асууя гэж бодож байсан мартчихаж. 15 жил болчихсон хайгуулын лицензтэй  компани байна. Тэгээд юм олоогүй, “А” болгоё гэдэг хүсэлтээ гаргаагүй яваад байгаа юм уу? Энэ 10.17, 10.18 гээд 4 “Х” лиценз байна. Сунгах эсэх талаар кадастын газрын даргын шийдвэр гараагүй байна гэж байна.  Энэ яах гэж байгаа  юм бэ? 

Х.Чилхаажав: -Энэ Засгийн газрын гэрээ байгаа юм. Засгийн газар тэр компаниудтай байгуулсан гэрээ. Дээд шүүхийн бичиг ирээд үүнийг олон улсын гэрээний хэмжээнд үзнэ гэсэн тийм Дээд шүүхийн тайлбар ч гэхэд хаашаа юм бэ? шүүгчийн нэг тийм бичиг ирчихсэн. Тэгээд олон улсын гэрээгээр зохицуулагдаж байгаа гээд.  Лицензийн төлбөр төлдөггүй, өөрөөр хэлбэл. Лиценз номертой л байгаа, лицензийн төлбөр төлдөггүй. Өөрөөр хэлбэл бусад компаниуд шиг га-гийн тэдэн доллар гэдэг юмаа төлдөггүй. 

З.Энхболд: Чилхаажав аа, олон улсын гэрээ гэдгийг Дээд шүүх тайлбарлаад, Засгийн газрын байгуулсан гэрээг олон улсын гэрээ гэж үзнэ гэж тэгж болохгүй шүү дээ.

Х.Чилхаажав: Тийм бичиг байдаг юм.

З.Энхболд: Дээд шүүхэд тийм эрх байхгүй шүү дээ.

Х.Чилхаажав: Уг нь байхгүй л дээ. Тэгэхдээ тийм бичгээр л яваад байдаг юм билээ. Тэр нь  2009 оны 01 сарын 10-нд гэрээний хугацаа дууссан. Тэр гэрээ сунгах юм уу, үгүй юу? Ашиглалтынхаа лицензийг аваач гэхээр нөгөө ураны ордыг хүлээж авах, нөөцийг хүлээж авах аргачлал, тайлангаа өгөөгүй.

Ц.Ариунбаяр: Гэрээгээ сунгуулъя гэдэг санал тавьдаг юм. Тэгэхээр тухайн үедээ Үйлдвэр, худалдааны яам байхад хүртэл бид нар саналаа өгч байсан. Хайгуул хийгээд нөөц нь тогтоосон тайлангаа Монгол Улсын ураны бодлого тодорхойлохоор энэ чиглэлд нь, тайлангаа оруулаад “А” лиценз ав. Харин хамарсан энэ томоохон хэмжээний талбай дотор нүүрсний болон төмрийн ирээдүйтэй, ашигт малтмалын илрэлүүд, ордууд байгаа. Жишээ нь, Өвдөг худгийн нүүрсний орд бол эдний лицензийн дотор байдаг. Тэгэхээр энэ талбайнуудаа одоо өгөө. 15 жил хадгаллаа.  Одоо үүнийг улсад буцаагаад өгчихвөл, шууд төрийн мэдэлд авчих боломжтой. Тэгэхээр үүнийгээ буцаагаад өгчих. Нөөцтэй хэсгээ оруул, үнэхээр эрэл, эрлийн үнэлгээний ажлын түвшинд хэтийн төлөвтэй нь тогтоогдсон багаахан талбайнуудаа бол магадгүй гэрээ сунгагдвал аваад үлдэх боломж байх юм гэдэг ийм л санал өгч байсан юм. Харин өөрсдөө бол энэ төлбөр төлдөггүй, нэгдүгээрт. 

Хоёрдугаарт, энэ чинь хэлбэр хэмжээ нь хүртэл одоогийн хуулийн шаардлагыг хангадаггүй ийм л талбай байгаа. Үүнийгээ харин энэ чигээр нь авч үлдэнэ гэсэн байр суурьтай яваад байгаа. Түүнээс гэрээ сунгасан асуудал байхгүй.

З.Энхболд: Ариунбаяр аа, ингэмээр байна. 1 сарын 15-нд хугацаа дууссан бол их сайн хэрэг байна. Одоо бид нар ямар ч, Дээд шүүхийн хэлснээр олон улсын гэрээ байсан ч гэсэн наад гэрээ чинь дуусчихсан. Одоо уучлаарай, бусдын адил амьдарна.  1 сарын 15-наас хойш бүх төлбөрөө төлнө. “А” лиценз болгож хувиргах хэмжээний нөөц олсон болно. Болоогүй бол бусадтай адил хураагддагаараа л хураагдана. Гэрээ өрөө зөвхөн ураны гэрээ байсан. Тэгэхээр уранаас өөр юмандаа эд нар лиценз авах эрхгүй шүү дээ. Тэгэхээр энэ компаний асуудлыг хуулийнхаа дагуу онцгой эрх эдлүүлдэг гэрээ дахиж Улсын Их Хурлаар гарахгүй шүү дээ. Бусдын адил амьдарна шүү дээ.  1994 онд мөнгө төгрөггүй, уран олчих ч юм билүү гэж найдаад гэрээ байгуулсан юм байна. Одоо тэгээд дууссан юм чинь уучлаарай. 

Гишүүдийн бичгээр өгсөн саналаар тогтоол гаргах уу?  Протокол явуулах уу?  Санал ингэж бичгээр ирэх ёстой, Жекей гишүүн ээ. Одоо бичгээр бичсэн саналуудаа амаараа хэлнэ.

Одоо хэлбэрээ эхлээд тогтоё. Хэлбэр ямар байх вэ? Протоколоор тэмдэглэл хүргүүлдэг. Жекей гишүүн хэлбэрийн талаар саналаа хэлье.

Х.Жекей: Энэ асуулт, хариултаас харж байхад ийм санал оруулах гэж байна. Улсын Их Хурлын тухай хуулийн 19,2,4.   25,5 дугаар заалтуудыг үндэслэн Байнгын хорооноос тогтоол гаргая.  Тэр тогтоол дотор нь Засгийн газарт чиглэл өгье. Тэр чиглэл дотор нь эрх зүй  боловсронгуй болгох асуудлыг үзэж хар гэдэг асуудлыг оруулаад, хоёрдугаарт, тусгай зөвшөөрлийн эзэмшигчдийн асуудлыг журамлах нь зүйтэй байна гээд. Гуравдугаарт, хууль зөрчигсдөд хариуцлага тооцох асуудлыг нь оруулаад, дөрөвдүгээрт, Ашигт малтмалын хуулийн хэрэгжилтийн асуудлыг Байнгын хороонд мэдээлэх хэрэгтэй байна гэсэн ийм 4 заалттай тогтоол гаргаад, Засгийн газарт чиглэл өгвөл яасан юм бэ гэсэн ийм саналыг оруулах гэж байна. Энэ ямарваа нэг зөрчил өөрөө тэр зөрчлийг засах арга замыг илэрхийлж өгдөг учраас энэ удаагийн шалгалтыг  Байнгын хороон дээр сайшаачихвал зүгээр байна.  Өөрөөр хэлбэл Мэргэжлийн хяналтын байгууллага нэлээн гайгүй ажилласан байна. Нэлээн асуудлууд дээр үзэж хараад, мэргэжлийн улсууд нь сайн ажилласан юм байна. Түүнийг нь бас тогтоолоороо сайшаагаад, эсхүл протоколд оруулаад ч юм уу? Урам өгөөд явчих саналыг оруулж байгаа. Би бас бичсэн байгаа.

Гурав дахь нь, хууль зөрчигсдөд хариуцлага тооцох тухай оруулж байна. Ашигт малтмалын хуулийг зөрчсөн байна. Ер нь төрийн юм чинь уламжлалаараа явж байгаа. Одоо бол байж л байгаа, ерөнхийдөө хүмүүсүүд нь. Мэргэжилтэн нь сууж л байгаа. Тэгээд цаашдаа иймэрхүү юмыг сонсохдоо холбогдох сайдуудыг Байнгын хорооны  мэдээллийг сонсохдоо байлгаж баймаар байна.

З.Энхболд: Бид нар ийм Байнгын хорооны эрх байдаг юм байна. Улсын Их Хурлын даалгаснаар, эсхүл өөрийн санаачилгаа, Монгол Улсын Засгийн газарт санал оруулах, Хууль, Улсын Их Хурлын бусад шийдвэрийн биелэлтийг шаардах гэдэг  эрх байна,  19,2-ын өөрийн чинь хэлсэн. 21,5 бол ажлын хэсэг байгуулах, түүнчлэн бодлогын баримт бичиг боловсруулах, хуулийн хэрэгжилтийг хангаж, зөрчлийг арилгах талаар Засгийн газар холбогдох бусад байгууллагуудад чиглэл өгөх, шаардлагатай бол Байнгын хороо эрхлэх асуудлын хүрээнд тогтоол гаргаж болно гэсэн энэ хоёрыг үндэслээд Жекей гишүүний гаргасан санал, Энхболд гишүүний гаргасан саналыг хоёрыг нийлүүлж байгаад,  19,2,4., 21,5 малгай хэсэг нь байх юм байна.

Эрх зүйг боловсронгуй болгох гэдэг асуудлыг одоо бид нарын өргөн барьсан байгаа юмыг батлаад өгөөрэй гэж хэлэх байх л даа. Энэ чинь нэг удаагийн ажил уу? Байнгын ажил байх уу? 

Х.Жекей: Хууль бол Их Хурлаар батлагдана. Засгийн газар өөрөө бас тогтоол гаргах эрхтэй. Яамдын сайд чинь бас тушаал гаргана гээд эрх зүйн хувьд явах байх л даа. Тэр утгаар нь би яриад байна. Боловсронгуй болгох гэдэг дээр. Энэ асуудлаас харж байхад, олон эзгүй асуудлууд гарч ирж байна. Тийм учраас, зарим нь хуулиар өргөн баригдаж шийдэх асуудал байгаа байх. Зарим нь Засгийн газрын тогтоолоор, зарим нь сайдын тушаалаар гээд тэр утгаараа л оруулж байна.

З.Энхболд: Тэгвэл хуулийн хэрэгжилтийг хангаж ажиллах гэдэг үүргийг Засгийн газарт өгөх юм байна. Эрх зүй боловсронгуй болгох гэхээр бид нарын ажил болчихоод байгаа юм. 

Р.Гончигдорж: Хуулийн хэрэгжилтийг хангахтай холбогдсон арга хэмжээг нэн даруй авч хэрэгжүүлэх, шаардлагатай бол тэр асуудлыг Улсын Их Хуралд өргөн барих замаар шийдвэрлүүлэхийг зөвлөмж болгож байна. 

З.Энхболд: Санал бүрээр санал хураагаад явъя.

Жекей гишүүний гарсан саналыг, Гончигдорж гишүүн илүү боловсронгуй болголоо. Тэр томъёоллыг дэмжиж байгаа гишүүд  гараа өргөнө үү? Саяны уншсаныг. Нямаагийн Энхболд гишүүний санал энд байж байгаа учраас дэмжсэн гэсэн үг. Сайхансамбуу, Ганбямба гишүүн хоёр гарч явахдаа саналаа хэлэлгүй явчихсан юм байна. Саналыг нь яаж авах вэ? Дэмжсэнээр авъя гэж байна.

Жекей гишүүний хоёр дахь санал бол тусгай зөвшөөрөл эзэмшигчийн асуудлыг журамлах гэж байна. Мэдээж хуулийн дагуу байх. Нөгөө  хуульд заагдсан жил болгоны хийх ёстой ажлаа хийж байна уу? Үгүй юу гэдгээр нь. Үүргээ сайн биелүүлдэг компани. Муу нь угаасаа “Х” лиценз нь цуцлагдах ёстой. Хуулийн хүрээнд тусгай зөвшөөрөл эзэмшигчийн  асуудлыг   хуулиа хэрэгжүүлэх гэсэн тийм томъёоллоор санал хураалгая. Дэмжиж байгаа гишүүд гараа өргөнө үү.

10-9 байна.

Жекей гишүүний гурав дахь санал, Энхболд гишүүний нэг дэх санал хоёр давхцаж байгаа. Хууль тогтоомж зөрчигсдөд албан тушаалтнуудад хариуцлага тооцох гэсэн томъёолол байгаа.  Мөнх-Очир гишүүний санал бас давхцаж байгаа. 

Хууль зөрчиж “А” ба “Х” лиценз өгсөн улсуудтай хариуцлага тооцох гэсэн саналыг дэмжиж байгаа гишүүд гараа өргөнө үү.

10-10

Дөрөвдүгээр санал, Ашигт малтмалын хуулийн хэрэгжилтийг Яамандаа болон Байнгын хороонд байнга мэдээлж байх гэж томъёолох уу? Мөнх-Очир гишүүн ээ.

Ийм томъёолол байвал яаж байна вэ? 

Агентлагиуд хууль тогтоомжийг боловсронгуй болгох талаар саналтай байгаа бол нэг хувийг нь яамандаа өгөөд, нэг хувийг нь Байнгын хороо руу явуулдаг тийм журамд шинээр шилжье.  Алгасахгүй болохоор саяны НӨТ-д гардаг шиг алдаа гараад байна. Сангийн яаман дээр очоод дарчихдаг. 

Х.Жекей: Энхболд дарга аа, наадахыг чинь би ингэсэн юм. Ашигт малтмалын тухай хууль хэрэгжихгүй байгаа юм байна. Олон зөрчилтэй асуудлууд гарч ирлээ, заалтуудаас. Тэгэхээр Засгийн газар мэдээлэл хийхийн тулд тодорхой хэмжээний шалгалт явуулаад, тэгээд наашаа мэдээлэл хийх байх. Тийм учраас Байнгын хороон дээр энэ хуулийн хэрэгжилтийн талаарх мэдээллийг сонсоё гэж оруулж байгаа. 

З.Энхболд: Нэг удаагийн арга хэмжээ хэлсэн юм уу? 

Х.Жекей: Тийм нэг удаагийн арга хэмжээ

З.Энхболд: Мөнх-Очир гишүүн бол байнгын юм яриад байгаа юм.  Шийрэвдамба

Ц.Шийрэвдамба: Баярлалаа.  Энэ хууль тогтоомжийг Монгол Улсын Засгийн газраас Улсын Их Хуралд өргөн мэдүүлж байгаа. Гэтэл манай байгууллагаас, ганц манайх ч биш. Татварын ерөнхий газар, Гаалийн ерөнхий газар, Онцгой байдлын, Хилийн гээд олон байгууллагууд байна. Ерөөсөө манайхаас санал авалгүй, нэг мэдэхэд л хуулийн төсөл нэг яам нь боловсруулаад, тэр яам нь бидний саналыг тусгадаггүй. Үе үе ч өөрчлөгдөх юм, улс амьтан нь. Тэгээд  наашаа явчихдаг. Нэг өөр хууль ороод ирчихсэн байдаг. 

Тийм учраас санал авдаг гол гол  хууль, хяналтын байгууллагуудаас саналыг нь авч бай. Тэр яамтай адилтган үзэж санал авч бай л гэвэл тэгээд болмоор л юм байгаа. Тэр л дутаад байдаг юм.

З.Энхболд: Засгийн газрын тухай хуулийг л зөрчих болчихоод байгаа юм.  

Э.Мөнх-Очир: Бид нар мэдээлэл авах эрхтэй. Тэгэхээр бид нар мэдээллийг давхар шууд авч байя  гэдэг утгатай юм л оруулмаар байгаа юм. Яагаад гэвэл Газрын тухай хууль,  Засгийн газрын тухай бүтцийн хууль одоо 1 сарын хэднээр явсан юм бэ? Бүү мэд. Бид нар мэдээ ч үгүй байтал Засгийн газрын хийх ажил л даа. Гэхдээ өгсөн саналуудыг нь, Аудитаас  өгсөн саналуудыг тусгалгүй Засгийн газар шийд гаргаад байдаг болчихоод байгаа юм. Газрын тухай хуулин дээр Кадастрын зөндөө асуудлыг орхигдуулснаас болоод өнөөдөр Газрын хуулийн хэрэгжилт дээр зөндөө маргаан явж байгаа юм. Сая бид нарыг Татвар дээр очиход юу болов?  Олон олон том төслүүд дээр, том асуудал дээр санал өгөхөөр нөгөө дэхийг дандаа хасчихсан байдаг, дандаа. Түүнийг Их Хурлын гишүүд мэддэггүй, хэлэлцүүлгийн явцад үүнийг ярьдаг ч үгүй, мэдээлэл хангалтгүй байдаг. Тэгэхээр мэдээллээр бүрэн хангах энэ эрхээ эдлэхийн тулд ийм асуудал оруулах гээд байна. Хуулийн дагуу яаж орох вэ  гэдгийг томъёолох л асуудал.

З.Энхболд: Дэгийн тухай хуулиар бид нар сайд, Улсын Их Хурлаас баталсан байгууллагын дарга нарт асуулга тавих эрхтэй байгаа. Түүнийхээ дагуу хариултаа авч байгаа. Түүнээс өөр боломж бидэнд байна уу? 

19.2.7 дээр ингэж байна. Байнгын хорооны  чиг үүрэг дотор ингэж байна. Чуулганаар хэлэлцэх асуудлаар болон Хууль, Улсын Их Хурлын бусад шийдвэрийн биелэлтийн талаар судалгаа, тайлан мэдээ, санал, дүгнэлт зэрэг баримт материалыг холбогдох байгууллага, албан тушаалтнаас гаргуулан авах, тэдний мэдээллийг сонсох гэж байна. Энэ бол хязгаарлалт ерөөсөө байхгүй юм байна.

Э.Мөнх-Очир: Байхгүй, гэхдээ наана чинь тодорхой мэдээллийг үүнийг авъя гэж хүн хүсэлт тавьсны дагуу ирэх мэдээлэл гэж ойлгож байгаа. Бид нар Засгийн газраас юм уу?  Орж ирж байгаа асуудал, эсхүл хэлэлцэгдэж байгаа хуулийн талаар мэдээлэл авахад тэнд байгаа цэгээ мэдэхгүй учраас юуны тухай асуудлаар мэдээлэл авах гээд байх вэ? 

Тийм болохоор эд нар  наана чинь ийм “но” байна, хэлэлцэж байгаа  асуудал дээр чинь үүнийг анхаараач ээ гэдэг мэдээллийг Засгийн газарт өгөхөд, нөгөө дэх нь  бидэнд орж ирэхгүй л байгаа юм. Түүнийг нь яриад байгаа. Тэгэхээр түүнийг яаж авах вэ гэдэг.

З.Энхболд: Хуулийн төсөл ороод ирэнгүүт Байнгын хорооноос бичиг явуулж болох юм байна. Засгийн газраар хэлэлцэж байгаа асуудлыг санал авахын тулд яамдууд санал өгдөг шүү дээ. Түүн шиг энэ холбогдох агентлагиуд нь ямар саналтай байна вэ? Бид нарт мэдэгдээч гэдэг тийм бичиг чуулганы хэлэлцэх асуудал болгоноор явуулж болж байна, давхар авч байхаар. 

Р.Гончигдорж: Бид нар тодорхой шаардлагатай мэдээллүүд олж авах бүрэн эрхийнхээ хүрээнд л хийж байгаа шүү дээ. Цаанаа хамгийн эмзэг байдаг асуудал нь бид нар ч гэсэн Улсын Их Хурал дээр кабинетын нэгдмэл зарчмаа, кабинет дээрээ асуудал оруулчих аа. Сайд нар өөр өөрийнхөө асуудлаар лобби хийгээд гүйдэг шүү дээ. Энэ бол Засгийн газрын үйл ажиллагааны нэгдмэл байх тэр зарчимтай маш сөрөг зүйл.  Одоо үүнийг бид нар дараагаар нь яамдын түвшнээс доошоо газар байгууллага, агентлагийн түвшинд аваачих юм бол энэ өөрөө их зөрчилтэй юм болно.

З.Энхболд:  19.2.7-д тийм эрх байж л байна шүү дээ.

Р.Гончигдорж: Хувийн байгууллагуудын юм уу? Сонирхлын бүлгүүдийн тодорхой саналууд, тэдний тодорхой албан лобби, тийм чиглэлийн юмнууд дээр бид нар бас Улсын Их Хурал дээр хууль тогтоохдоо ажиллагаа хийж болно. Засгийн газар гэдэг энэ нэгдмэл том хүрээллийн дотор оршиж байдаг хэсгүүдээс хэсэгчилсэн лобби бол Улсын Хуралд хийж болохгүй. Бид нар мэдээлэл гаргуулж авахын тулд мэдээллүүдийн цэгцтэй мэдээллүүдийг гаргуулж авч байж болно.

Шадар сайдын эрхлэх асуудлын хүрээнд байгаа. Кабинет дээр хэлэлцэж байхад шадар сайд өөрөө өөрийнхөө тэр эрхэлж байдаг асуудлын хүрээндэх агентлагиудаасаа өөрийнхөө эрх мэдлийн дагуу мэдээллүүдээ, шаардлагуудаа, саналуудыг нь цэгцэлсэн. Түүнийгээ кабинетээр илэрхийлэгч нь болж, тэр хуулийн төслийг боловсруулахад орж байх ёстой.

З.Энхболд: Уг нь номоороо тэгж явах ёстой. Тэгээд түүгээрээ явахгүй, Сангийн яаман дээр алдаа гарсан учраас 

Р.Гончигдорж: Бүр цаашаа явах юм бол нөгөө эрх мэдлийн салган хуваарилсан зарчим цаашаа алдагдах байдал руу орж болзошгүй. 

Э.Мөнх-Очир: Гончигдорж гишүүн ээ, бид нар тийшээ оръё гэхгүй байгаа юм. Бид нар мэдээлэл авъя гэдэг эрхийнхээ дагуу, мэдээллээ зөв олох замаа л олох гээд байгаа юм.  Засгийн газарт энэ эрхийг өгчихсөн, Засгийн газраас орж ирсэн юм болгоныг бид нар харъя гэж байгаа бол Засгийн газар өнөөдөр эсрэгээр таны ярьж байгаа шиг, нөгөө сонирхлын лоббигоо өөр дээрээ хийж байвал яах вэ? Танхимаараа шийдээд энэ асуудлыг өнөөдөртөө ингээд залгия гэвэл залгиад л яваад байгаа шүү дээ.

З.Энхболд: Түүнийгээ соёлтой байдлаар эрхээ хэрэгжүүлье.  Хэлэлцэж байгаа асуудлуудаар агентлагиудаас мэдээлэл гаргуулах эрх бол Улсын Их Хурлын хуулийн дагуу Байнгын хороонд байгаа учраас асуудал хэлэлцэх үед өргөн мэдээлэлтэй байхын тулд яамдуудыг алгасч мэдээлэл авах эрхээ хэрэгжүүлье, Байнгын хороо.

Байнгын хороо хэлэлцэж байгаа асуудлуудаар  бичиг явуулж байхаар боллоо шүү. Ажлын алба анхаарлаа тийм ээ? Тэгвэл Жекей гишүүний дөрөв дэх саналаар санал хураая.

Жекей гишүүн бол нэг удаа Засгийн газрын мэдээллийн цагаар Ашигт малтмалын  шинэ хуулийн хэрэгжилтийн талаар Ерөнхий сайдын мэдээллийг сонсоё. Шилжилтийн үед юу болсныг, шинэ хуулийн хэрэгжилт. Саяны миний хэлсэн томъёоллоор санал хураая. Дэмжиж байгаа гишүүд гараа өргөнө үү.

10-8 байна, дэмжигдэж байна.

 Мөнх-Очир гишүүний санал ерөнхийдөө давхар хураагдаад явж байгаа. Энхболд гишүүний эхний санал, хууль зөрчсөн албан тушаалтнуудтай хариуцлага тооцох санал хураагдсан.

Хариуцлага тооцож, хэрхэн шийдсэнээ Байнгын хороонд мэдэгдэх.

Нямаагийн Энхболд гишүүний хоёр дахь санал байна. Монгол Улсын Эрдэс баялгийн зөвлөл бол батлагдаагүй нөөцөө бирж дээр гаргаж, хувьцаа гаргаж байгаа компаниудын талаар  Засгийн газар сэрэмжлүүлэг гаргаж байх гэсэн ийм юм байна. Хэдийгээр хуульд заагдаагүй боловч, Хан ресорс компаний гаргаж байгаа  43,01 гэдэг мэдээлэл бол Монгол Улсын хуулийн дагуу батлагдаагүй нөөцийн тайлан байна. Тийм учраас энэ Хан ресорс компаний хувьцааг авах гэж байгаа улсууд бол болгоомжтой байгаарай гэдэг сэрэмжлүүлгийг тухай бүр гаргаж байх гэдэг үүргийг Засгийн газарт өгөх гэж байна. Яваандаа бол Ашигт малтмалын хуульд  манай баялгийг ашиглаж, хувьцаа гаргаж байгаа компаниудыг бүртгэлжүүлэх, нөгөө талын Канад улсын хувьцаа эзэмшигчдийг эрсдлээс хамгаалах гээд байна. Хоосон юман дээр хувьцаа гаргаж, мөнгө хийгээд, тэр мөнгө нь орж ирдэг ч үгүй, алга болчихдог. Гадны бирж дээр. Сэрэмжлүүлэг гаргаж байх, цаашид энэ талаар хууль тогтоомжийг боловсронгуй болгох гэдэг үгтэйгээр Энхболд гишүүний саналыг дэмжье.

Р.Гончигдорж: Би бол юу гэж ойлгож  байна вэ гэхээр энэ биржүүд өөрсдөө бирж дээр борлогдож байгаа үнэт цаасныхаа цаад баталгаа бол тэр биржүүд дээрээ борлуулагдаж байгаа тэдний, манайхаас ч илүү нарийвчлагдаж гарсан хууль номоор зохицуулагдаж, хувьцаа эзэмшигчдийн эрх хамгаалагддаг гэж ойлгодог. Асуудал юунд байна  вэ гэхээр, тухайлбал Канадын гаргасан ямар ямар дугаартай гэнэ вэ? Тийм үнэлгээнүүд байгаа. Үнэлгээ бол хийгдсэн байгаа юм. Хийгдсэн үнэлгээгээ Монгол Улсын эрдэс баялгийн газар бүртгүүлээгүй л байгаа. Асуудал нь тэнд л байгаа юм. Тэгэхээр зэрэг бид нар бол гадны бирж дээр үйл ажиллагаа явуулж байгаа юм л даа. Монголын Засгийн газар юм уу? Монголын эрх бүхий байгууллага анхааруулга өгөх тухай асуудал бол өөрөө боломжтой биш, соёлтой ч биш тэр чиглэл дээр олон талын болон гэрээ хэлэлцээр, эсхүл Монголын биржийн байгууллага, тэр биржийн байгууллагын хооронд харилцан сэрэмжлүүлэх гэдэг гэрээ хэлэлцээр, элдэв юм байхгүй үед энэ бол соёлтой харилцаагаар хийж гүйцэтгэгдэх ажил биш л дээ, биш. Ингэх юм бол манай компаний нэр хүндийг олон улсын түвшинд гутаалаа гэдэг юм уу? Эсрэг нэхэмжлэл рүү Монголын Засгийн газар, холбогдогч мэдээлэл өгөгч байгууллагууд холбогдож болзошгүй. Түүнээс болоод манай хувьцаа уналаа, алдагдалд орлоо гэдэг юм уу ийм байдлаар. Харин цаад талд нь нөгөө хувьцаа эзэмшигчдийнх нь хувьцааны үнэ нь буугаад, хувьцаа эзэмшигчид хохирч байж магадгүй,  аюултай нь. 

Асуудал нь юу вэ гэхээр зэрэг тэр хөрөнгийн бирж дээр арилжаалагдаж чадаж байгаа тэр гаргасан үнэлгээ нь Монголын эрдэс баялгийн нутаг дэвсгэр дээр байгаа учраас Монголын эрдэс баялгийн байгууллагад бүртгэгдсэн байх ёстой. Тэр бүртгэгдсэн агуулгаараа бидний мэдээлэл бол адилсгагдах ёстой. Яг ийм адилсгагдсан мэдээлэл өгөгдсөн байх үед бол нөгөө Ашигт малтмалынхаа хуулийн дагуу тэр 10  хувь нь арилжаалагдах ёстой, стратегийн ашигт малтмал учраас ер нь Монгол Улс 34 хувь болоод түүнээс доошгүй хувиа авах тухай асуудал дээр яриа хэлэлцээрүүд эхэлсэн гэх мэтчилэн, ийм зүйлүүд нь явагдах. Ийм л юмнууд нь хийгдэхгүй хоцроод байгаа нь, үндсэн суурь шалтгаан нь бол энэ. Үзэгдэх илэрхийлэл нь бол бирж дээр арилжаалагдаж байгаа үйл явц ингэж надад ойлгогддог юм шүү дээ.

Тийм учраас Монголын Засгийн газар, холбогдох байгууллага бол тэр компаниудад яг ингэж хийгдсэн мэдээллүүдээ Монголын нутаг дэвсгэрт ирсэн аливаа үнэлгээ, аливаа бүх юм бол зохих газар Монголын байгууллага дээр заавал бүртгэгдэж байх ёстой гэдэг тийм заалтууд нь өнөөдөр дутагдаж байгаа юм уу гэсэн ийм ойлголттой байна.

З.Энхболд: Тэр нь хуульд байгаа л даа. Эрдэс баялгийн зөвлөлөөр орж, нөөц нь баталгаажаагүй юманд “А” лиценз өгөхгүй байгаа. Гэтэл “А” лицензээ аваагүй мөртлөө бирж дээр хувьцаа зараад яваад байгаа юм. Тэнд л гол юм нь байгаад байна л даа.  Зөрчил нь тэндээ л байгаад байгаа юм.  Наад нөхөр чинь “А” лиценз аваагүй мөртлөө та нарт хувьцаа зараад байна шүү  гэдэг мэдээллийг холбогдох бирж рүү нь албан бичгээр явуулах гээд байна шүү дээ.

Р.Гончигдорж: Харин тэр биржүүд чинь уг нь үүнийг шалгасан, тэр шалгасан учраас өөр дээрээ арилжаа хийдэг юм биш үү л гэж хэлж байна шүү дээ.

З.Энхболд: Оростой бид нар нөгөө Мардай дээр алдсан алдаагаа л давтах гээд байна л даа. Орос  чинь тайлангаа өгөлгүйгээр ашиглалт явуулаад байсан. Тэр нь тэгэхдээ тусгай гэрээгээр л дээ. Тайлан нь одоо хүртэл манайд байхгүй байгаа.  Яагаад хайгуул хийгээд олсон бүхнээ ав гэдгийн бас нэг утга нь болохоор чи олсон бүхнээ бид нарт тайлангаар нь тушаана шүү гэдэг л шаардлага бас байгаад байгаа юм. Дараа нь тэр нөхөр ашиглаж чадахгүй бол дараагийн хүнд бас өгөх гээд байна шүү дээ. Ийм л шаардлага байдаг учраас нөгөө тайлангаа тушаагдаагүй  учраас тэр хүнд ажил явуулах бололцоо байхгүй. Цаашид хувьцаа эзэмшигчдийг хууран мэхлэх юм бол хариуцлагыг нь Монгол Улс хүлээхгүй шүү гэдэг ийм л сэрэмжлүүлгийн тухай яригдаж байна.

Сэрэмжлүүлгийн хэлбэрээ Засгийн газар өөрөө бодож олно биз дээ, яаж явуулахыгаа. 

Х.Жекей: Энхболд гишүүн өөрөө санал хураана гээд бичээд өгсөн учраас санал хураана шүү дээ.  

З.Энхболд: Тийм Энхболд гишүүний саналаар санал хураагдана. Гончигдорж гишүүн бол эргэлзэж байгаа юм байна. Тэгээд саналаа хураалгая.  Эргэлзэж байгааг бас Засгийн газар энэ зүйлийг хэрэгжүүлэх үедээ тооцох хэрэгтэй. Хэлбэр нь ямар байх вэ гэдгээ, олон улсын гэрээгээр бид нарт бас яаж хэлбэрээр хийх вэ? Гэдгээ. Лав л мэдэгдэх нь чухал гэдэг дээр санал хураая. 

Энхболд гишүүний томъёоллоор санал хураая. 

Монгол Улсын хууль тогтоомжийн дагуу батлагдаагүй нөөцөд хувьцаа гаргаж байгаа компаниудын талаар Засгийн газраас сэрэмжлүүлэг гаргаж байх. Хэлбэрийн талаар Засгийн газар анхаарч ажиллана бизээ гэдгээр.

Бүртгэгдээгүй нөөцөд хувьцаа гаргасан гэдэг л пакт байгаа, бүртгэгдээгүй.  Нөөц нь албан ёсны бүртгэлд байхгүй нөөц дээр хувьцаа гаргаж болохгүй гэдэг. “А” лиценз  байхгүй бол битгий хувьцаа гарга л гэсэн үг байна шүү дээ. Ийм томъёоллоор санал хураалгая.  Хэлбэрийг нь янзалъя.

Энэ саналыг дэмжиж байгаа гишүүд гараа өргөнө үү.

10-6 дэмжигдлээ.


Ингээд 5 зүйлтэй тогтоол гаргахаар боллоо. Тогтоолын төслийг чуулганд оруулахгүй, Засгийн газарт явуулах юм байна, 19.2.4-өөр учраас.


Эхний асуудал дууслаа.  Ажлын хэсэгт баярлалаа.


Жекей гишүүний хэлсэн сайшаах гэсэн юмыг хаа нэгэн газраа бас хийе.


Хоёр дахь асуудал. УИХ-ын гишүүн Д.Ганхуягаас Гадаад харилцааны сайдад тавьсан Монгол Улс ЗСБНХУ-ын Засгийн газар хооронд  1971 онд байгуулагдсан протоколыг Үндсэн хуульд нийцүүлэх чиглэлээр байр сууриа Монгол Улсын Засгийн газраас ОХУ-д албан ёсоор тавьж, хэрхэн шийдвэрлэж байгаа асуудлаар тавьсан асуултын хариуг сонсох.


Ажлын хэсэг: Сү.Батболд- Гадаад харилцааны сайд, Тулга- Гадаад харилцааны яамны Гэрээ эрх зүйн газрын зөвлөх, Нанзаддорж- Төрийн өмчийн хорооны Төрийн өмчийн удирдлага, хувьчлалын газрын дарга.


Сү.Батболд: Байнгын хорооны дарга, гишүүд ээ


Зөвлөлтийн мэргэжилтний орон сууцны барилга барих тухай Засгийн газар хоорондын  1971 оны нууц протоколын дагуу баригдсан байрыг Монголын талд үнэ төлбөргүйгээр шилжүүлэх асуудлыг хоёр тал богино хугацаанд эцэслэн шийдвэрлэх талаар Ерөнхий сайд Баярын 2008 оны 4 дүгээр сарын 11-нээс 13-нд ОХУ-д хийсэн айлчлалын үеэр ОХУ-ын Ерөнхийлөгч, Засгийн газрын тэргүүнтэй харилцан тохиролцсон байгаа.

2008 оны 11 дүгээр сарын 15-28-ны өдрүүдэд болсон Монгол-Оросын үл хөдлөх хөрөнгийн асуудлыг зохицуулах ажлын хэсгийн 5 дугаар хуралдаанаар дээрх тохиролцоог хэрхэн хэрэгжүүлэх талаар ярилцсан.  Оросын тал Үл хөдлөх хөрөнгө хүлээж авах, хүлээлгэн өгөх нөхцөл, журам, үе шатын талаарх өөрийн саналаа танилцуулсан. Манай тал энэхүү тохиролцоог ойрын хугацаанд хэрэгжүүлэх шаардлагатайг цохон тэмдэглээд, асуудлыг  2009 оны 1 дүгээр улиралд багтаан эцэслэн шийдвэрлэхийг санал болгосон байгаа.

Ийнхүү он, удаан жил яригдаж байсан асуудал шийдвэрлэх шатандаа ороод явж байтал, эдгээр 8 байрны  заримын оршин суугчдын байгуулсан түрээсийн байр эзэмшигчдийн эрх, ашгийг хамгаалах холбоо, Төрийн бус байгууллагаас Монгол Улсын Дээд шүүхэд гаргасан нэхэмжлэлийн дагуу Монгол Улсын Дээд шүүхээс Баянзүрх дүүргийн 11, 12, 13 дугаар байр, Дархан хотын 4 дүгээр багийн нутаг дэвсгэрт орших З, 4 дүгээр байруудын үл хөдлөн хөрөнгийн бүртгэлийн гэрчилгээг хүчингүй болгох тухай шийдвэрийг  2008 оны 11 дүгээр сард болон  2009 оны З дугаар сард тус тус гаргасан байна.

Оросын тал манай энэ үйлдэлд ихээхэн эгдүүцэж, ОХУ-ын өмчийг хууль бусаар хураан авах ажиллагаагаа зогсоохыг шаардсан бөгөөд нэгэнт өмчийн гэрчилгээгүй болсон тул дээрхи 8 байрыг манай талд үнэ төлбөргүй шилжүүлэн өгөх ажиллагаа хүндрэлтэй болж байгаа тухайг ОХУ-ын Элчин сайдын яамнаас ноотоор бидэнд мэдэгдсэн.

Манай тал Монгол Улсын Дээд шүүхийн шийдвэр нь дээрхи орон сууцны байрны талаархи ОХУ-ын өмчлөлийн эрхэд халдаагүй, гагцхүү үл хөдлөх хөрөнгийг бүртгэхэд Монгол Улсын холбогдох хууль тогтоомжийг мөрдөх шаардлагатайг нотолсон шийдвэр гэж  Дээд шүүхээс тайлбарлаж байгаа юм. Гэвч Оросын талын эдгээр байрын өмчийн гэрчилгээгүйгээр захиран зарцуулах аливаа үйлдэл хийхэд техникийн хувьд боломжгүй гэдгийг мэдэгдэж байгаа боловч байруудыг манай талд шилжүүлэн өгөх бэлтгэл ажлаа үргэлжлүүлэх, тухайлбал дээр дурьдсан хүлээлгэн өгөх, хүлээн авах нөхцөл журмаа тохиролцох ажлаа үргэлжлүүлэх ёстой гэсэн байр суурьтай байна.

Иймд бид эдгээр 8 байрыг Оросын талаас үнэ төлбөргүйгээр авахад юуны өмнө хүчингүй болгосон гэрчилгээг сэргээх, эсхүл дахин олгох. Улмаар байруудыг хүлээж авах ажлын хэсгийг байгуулах зэрэг ажлыг хийж гүйцэтгэх  шаардлагатай байна.  Энэхүү ажлыг зохион байгуулах, үл хөдлөх ажлын хэсгийн өдөр тутмын ажлыг хариуцдаг этгээдийн хувьд Төрийн өмчийн хороо эдгээр асуудлыг шийдвэрлэхээр тодорхой санал боловсруулж байгаа гэж бидэнд танилцуулсан болно. Баярлалаа.

З.Энхболд: Асуулттай гишүүд асуултаа асууя.  Үл хөдлөх ажлын хэсэг биш байх, тийм үү? Хамгийн сүүлчийн өгүүлбэр. 

Сү.Батболд: Үл хөдлөх хөрөнгийн ажлын хэсэг

З.Энхболд: Ажлын хэсгийн бусад гишүүдээс Батболд сайдын хэлсэн дээр нэмж хэлэх зүйл байна уу? Төрийн өмчийн хороо. Байхгүй гэж байна. Асуулттай гишүүд асуултаа асууя. Ганхуяг, Батбаяр, Хаянхярваа, Мөнх-Очир.

Д.Ганхуяг: Энэ асуудлыг ерөнхийдөө яам ч, Төрийн өмчийн хороо ч бүгд мэдэж байгаа.  Бас л нэг боекотын чанартай тээг гарчихсан юм байна.  Энэ түрээсийн байрыг эзэмшиж байгаа  иргэд нь  Монгол Улсын Иргэний тухай хуульд  заасны дагуу шударга эзэмшигч байх үндэстэй гэдэг асуудлаар шүүхэд хандаад, тэгээд шүүх ийм байж болох  гэсэн шийдвэрийг гаргасан юм билээ. 

Ийм байдалтай байгаа.  Хамгийн гол нь энэ асуудлыг хэзээ шийдвэрлэх юм бэ? Улсын Их Хурлаас Засгийн газраас тусмаа Аюулгүй байдал, гадаад бодлогын байнгын хорооноос ямар дэмжлэг байж болох вэ гэж нэгдүгээрт асуух байна.

Хоёрт нь, Монгол Улсын үе үеийн Засгийн  газар эх орондоо амьдарч байгаа иргэдийнхээ эрх ашгийг хамгаалж чадахгүй байгаагийн илэрхийлэл болж байгаа юм. 1991 он, өнөөдөр чинь  2009 он. 19 жил ингэж явж байгаа юм. Тэгээд би процесстой нь  холбоотой хэдэн асуудал тодруулъя.  Процесс нь бол нэгдүгээр  анги нь 71 оны нууц хэлэлцээр байдаг. ЗСБНХУ, БНМАУ-ын хооронд  Монголд тусламж үзүүлэх Зөвлөлтийн мэргэжилтэнд зориулж  51 метр квадрат газрыг үнэгүй, түрээсгүй, хугацаагүйгээр шилжүүлэх ийм шийдвэр гарсан байдаг. Энэ бол тухайн цаг үе, цаг үеэрээ байдаг. Тэр үед тийм л байсан. Тэгээд 1990-91 ардчилал, зах зээлийн эдийн засгийн нийгэмд энэ хоёр орон хоёулаа шилжсэн гэж ойлгож байгаа. Оросын араас дагаж явж байгаад ингээд шилжсэн. Адилхан ардчилсан Үндсэн хуультай болсон гэж ингэж ойлгож байгаа.

Тэгээд Зөвлөлтийн мэргэжилтнүүд гараад явсан.  Тэгэнгүүт энэ байруудыг тусламжийн зориулалттай шууд өөрчлөөд,  бизнесийн зориулалтаар тэр тусмаа энэ байранд амьдарч байгаа хуучин социализмын үед хөгцгүй талх, хүүхдийн хөнжил үйлдвэрлэж байсан ээрмэл, талх чихэр компанид ажиллаж байсан энгийн ажилчдыг дөрөв дахин илүү  түрээсийн зардлаар эх оронд нь сэтгэл зүйн болоод, эдийн засгийн дарамттай ингэж байлгаж ирсэн.  Уг нь бол олон улсын гэрээ хэлэлцээрт, Венийн хэлэлцээрт байгаа. Зориулалт нь өөрчлөгдсөн гээд. Тусламжийн байр байсан. Тэр нь бизнесийн зориулалттай болсон. Нөгөө талаас гэрээлэгч субъект бас өөрчлөгдсөн, ЗСБНХУ 260-аад сая хүн амтай байсан. Өнөөдөр 120-иод сая. Өөрөөр хэлбэл  40 орчим хувь нь  тараад, бутраад тусгаар тогтносон улсууд болсон байгаа.

Олон улсын гэрээ хэлэлцээрээр ч авсан үзсэн энэ асуудал боломжгүй асуудал. Үүнийг юу гэж үзэж явдаг вэ гэж Гадаад хэргийн яамнаас асууя.

Хоёрдугаарт,  2003 онд энэ асуудлаар Үндсэн хуулийн цэцээс тайлбар гарсан байдаг. Энэ бол Үндсэн хууль зөрчсөн байна гэж.  Үндсэн хууль болоод бусад хуулийг хэрэгжүүлэх үүргийг аль ч парламентын засаглалтай оронд Засгийн газар хүлээдэг. Засгийн газар тэр дотроо олон улсын гэрээний тухай хуулийн асуудлыг Төрийн өмчийн хороо биш Гадаад хэргийн яам нь хүлээх ёстой. Хууль хэрэгжүүлэхгүй бол яах билээ гэдэг ийм асуудал тавигддаг. Энэ дээр юу гэж ойлгож байна вэ? 

Өнөөгийн 2006 оныг хүртэлх хугацаанд Талх чихэр, Ээрмэлийн ажилчдаас нийтдээ сая 300 орчим мянган долларыг түрээсийн төлбөрөөр авсан. Монгол Улсад түрээсийн төлбөрөөр нэг ч долларын татвар төлөгдөөгүй байгаа.  Хоёр байранд нь Монгол Улсын Их сургууль нэг нь, Гаалийн ерөнхий газрын ажилчид амьдардаг.  Тэгээд эдгээр иргэд энэ саяны шүүхийн шийдвэр гарахаас өмнө өдөр тутам оросуудтай нийлсэн монголын эдгээр иргэдийг шулж, хэдэн төгрөг олъё гэсэн улсууд өдөр бүр байр руу нь дайрдаг ийм байдалтай байлгаж байгаа. Тэгэхээр энэ хуулиуд яагаад хэрэгждэггүй юм бэ?  Нутаг дэвсгэр дээрээ? 

Тэгээд Монгол Улсын Ерөнхий сайд  2000 оны 4 сарын 10-наас 11-ний өдрүүдэд ОХУ-д айлчлаад Засгийн газрын тэргүүнтэй нь энэ асуудлыг дуусгана, богино хугацаанд дуусгахаар тохиролцож байна, үүгээр мэдээлж байна гээд надад   2008 оны  4 сарын 22-нд бичиг ирсэн. Одоогоор ямар нэгэн шийдвэр гараагүй, ийм байдалтай байх юм.  Тэгээд энэ өөрөө бас барьцаалсан нь сонин.  Социализмын үед яаж байсан бэ гэхээр, улс орны эрх ашиг, ард иргэдийн эрх ашгаас илүү социалист лагерын орнуудын эрх ашгийг дээдэлдэг байсан. Тэр нь бас давтагдсан. Цагаач иргэдийн байрыг үнэ төлбөргүй хуульчилж өгчихөөд, эд нарыг орхичихож байгаа юм.  Ийм л байдалтай байгаад байна.  

Эцсийн эцэст  400-аад өрхийн 2000 иргэд сэтгэл зүй, эдийн засгийн дарамттай  18 жил болж байна. Эдгээр иргэд социализмын үед хэлсэн, бидний хөгцгүй талхыг залгуулдаг, ноосон хөнжил, хүүхдийн хөнжлийг хийдэг байсан. Тэгээд настай буурлууд нь сэтгэл санаагаар дарамтлагдсаар байгаад түрүүчээсээ хорвоогийн мөнх бусыг үзүүлж байна. Тэгээд ийм л байдалтай байна.

Ер нь ийм юмыг шийдэхгүй байж, дараагийн харилцаа гэдэг нь  хүнд их утгагүй сонсогддог. Энэ дээр Гадаад хэргийн яам, Төрийн өмчийн хорооны байр суурийг сонсоё. Би Төрийн өмчийн байр суурийг сонсож байсан.  Сонин хэвлэлээр ч ярьж байсан. Гэхдээ эдгээр иргэдийн талд биш, өөрөөр хэлбэл үүнийг татвар төлөхгүй бултуулахын тулд энд байгаа үл хөдлөх хөрөнгийн оросын талын хүнээс түрээслээд, эргээд иргэдээс их хэмжээний мөнгө авах гэсэн улсуудыг хүртэл хэлэлцээрт оруулаад явж байгаа. 

Тийм учраас ер нь ийм байгууллага  байх шаардлага байна уу? Үгүй юу? 

Тэгээд саналаа давхар хэлэхэд, үүнийг Гадаад хэргийн яам урьд талд нь ороод Төрийн өмчийн хороотойгоо хамтарч ажиллах ийм чиглэл гаргаж өгөөч ээ, Аюулгүй байдал, гадаад бодлогын байнгын хорооноос гэж хүсэх байна. Баярлалаа.

Сү.Батболд: Байр суурь ойлгомжтой байгаа. Гадаад яамны байр суурь бол энэ асуудлыг  Монгол Улсын эрх  ашиг, Монгол Улсын иргэдийн эрх ашигт нийцүүлээд шийдвэрлэхийн төлөө л байгаа, нэг л байр суурьтай. Тийм учраас аль болохоор энэ өндөр дээд хэмжээний айлчлалын үеэр энэ асуудлыг  иргэдийнхээ эрх ашиг гэдэг үүднээс ийм өндөр хэмжээнд, Ерөнхий сайдын айлчлалын хүрээнд оруулж, ярианы гол сэдэв болгож байгаа нь Гадаад яам л байгаа юм.  Одоо энэ асуудлыг шийдэхийн төлөө байна гэдгийг илэрхийлж хэлж байгаа юм.

Одоо бол асуудалд бид нар, энэ дотроо нэг зүг рүү харж бүгдээрээ ярьж байгаа учраас ямар байдал дээр өнөөдөр нөхцөл байдал үүсчихээд, эрх зүйн хувьд нь нөхцөл байдлын хувьд үүсчихээд байна вэ гэдэг дээр бодитой дүгнэлт гаргаад, түүн дээрээ үндэслээд авах арга хэмжээнүүдээ, манай дотоодын байгууллагуудын түвшинд их цэгцтэй авч тавих, нэг үгээр хэлбэл гарах гарцаа мөрдөгдөж байгаа хуулийн хүрээнд, мөн олон улсын харилцааны хэм хэмжээ, нормын түвшингийн хүрээнд  түрүүн Ганхуяг гишүүн хэлээд байна, Венийн конвенци гээд байна билээ. Ямар ч гэсэн Засгийн газар хоорондын байгуулагдсан баримт бичгүүдийнхээ хүрээнд авч үзээд, ингээд асуудлыг шуурхай шийдэх ёстой гэдэг дээр санал нэг байна.

Үүнийг шийдэхийн тулд саяны хэлж байгаа гарцаар эрх зүйн хувьд ямар гарцаар хийх вэ? Нэг үгээр хэлбэл Монголын тал, Оросын талын эрхийг нь сэргээж өгөх ёстой гэдэг ийм асуудал дээр тулчихаад байна шүү дээ, биднээс үл хамаарсан байдлаар. Тэгэхээр бид үүнийг нь сэргээж өгөх гарцыг нь ямар ч хуулийн зохицуулалтаар хийх юм бэ? Төрийн өмчийн хороо санал боловсруулж байгаа, дээр нь шүүхээс ийм шийдвэр гарчихсан байдаг. Энэ зохицуулалтуудыг хийхэд Гадаад хэргийн яамнаас манай эрх зүйн чиглэлээр хүмүүс оролцоод, тэргүүлэх юм уу? Урьд, хойно, хажууд нь ч юм уу хаана ч гараад явахад бэлэн байна. Ганцхан үүнийгээ бид нар их тодорхой болгож, дотоодын процедураа их ойлгомжтой болох хэрэгтэй байна. Тэгээд энэ дээр манай Төрийн өмчийн хороо бас санал гаргаж байгаа. Энэ дээр бид хамтарч ажиллахад бэлэн байна. Хамтарч ер нь ажиллаж байгаа.

Ц.Нанзаддорж:  Энэ 8 байрыг шилжүүлэх ажил их сайн явж байна. Тэгээд Ерөнхий сайдын 2008 оны 4 сарын Орост хийсэн ажлаар ерөнхийдөө үүнийг зарчмын хувьд улс төрийн хамгийн дээд түвшинд Монголын талд шилжүүлж өгөхөөр тохирчихсон юм. Гэтэл дундаас нь, нөгөө түрээсийн байр эзэмшигчдийн холбоо шүүхэд нэхэмжлэл гаргаад ОХУ-ын Засгийн газрын нэр дээр олгосон үл хөдлөх хөрөнгийн улсын бүртгэлийн гэрчилгээг хүчингүй болгочихсон. Тэгээд эндээс хэрүүл үүсээд, Гадаад яаманд ноот бичиг ирээд, ОХУ-ын өмчийн хөрөнгөнд халдлаа, үүнийгээ таслан зогсоо гээд тэгээд Оросууд уурласан. Тэгээд дараагийн ажлын хэсгийн хуралдаан дээр энэ асуудлыг яриад, 8 байраа эргүүлж өгье, бид нар Их Сургуулийн байр, Гаалийн байр хоёрыг салгаад эхний ээлжинд шилжүүлээд өгөхөд бэлэн байна гэж хэлсэн. Наад 6 байрыг  ярилцъя гээд. Ярилцдаг нь  бол эхлээд бидэн дээр та нар Оросын өмч гэж сэргээгээд, тэр бүртгэлийн хэсгийг олгочихоо. Тэгвэл яриа хэлэлцээр хийе, техникийн асуудлууд байгаа. Энэ асуудлыг яриад шилжүүлье гэсэн. Хялбаршуулсан журмаар уг нь олгож байсан юм. Тэр Оросын цагаач иргэдийн 187 иргэдэд Монголд оршин сууж байгаа орон сууцыг үнэгүй хувьчилсан хууль гарсны дагуу оросын цагаач 187 иргэдэд байр хувьчилсны дагуу БХЯ-ны 7 байрыг шилжүүлж өгсөн шүү дээ. Тэгэхэд бид нар Үл хөдлөх хөрөнгийн бүртгэлийн газарт бичиг өгөөд, за үүнийг та нар хялбаршуулсан журмаар  бүртгэж өгөөч ээ. Энэ бүртгэсний дараа Оросын тал шилжүүлж өгье гэж байна гэж гуйгаад, тэгээд мөн бас нөгөө тал чинь хууль дүрэм яриад болж өгөхгүй, Ерөнхий сайдад хүртэл гомдол гаргаж байгаад үүнийг бичүүлж аваад, түүний дараа сарын дотор Оросууд шилжүүлж өгөөд бид нар хувьчилсан. Яг үүний адил процедураар хийгээд өгөөч ээ гээд дахиад бүртгэлийн байгууллагад хандсан чинь, нэгэнт Дээд шүүх хүчингүй болгочихсон учраас, Дээд шүүхээс тавьсан шаардлагын дагуу бид нар энэ нөхцөлийг хангаж байж бүртгэх ёстой гэдэг. Дээд шүүхийн тавьсан шаардлага нь болохоор зэрэг Газрын гэрчилгээ гэдэг юм байхгүй байна. Энэ орон сууцыг үл хөдлөх хөрөнгөөр бүртгэхэд газрын гэрчилгээ байхгүй учраас хууль бусаар бүртгэсэн байна. 

Газрын гэрчилгээ нь нөгөө  50 мянган метр квадрат орон сууцны газрыг хугацаагүй, үнэ төлбөргүй, буцалтгүйгээр олгосон 71 оны нууц хэлэлцээрийг хэрэгжүүл гэдэг ийм шаардлага тавиад, үүнээс болоод гацчихаад байгаа юм. Ерөнхийдөө Төрийн өмчийн хорооноос болоод байгаа юм биш, Гадаад яамнаас болоод байгаа юм биш, дотооддоо учраа олох л асуудал байгаа юм. Тэгээд дахин дахин хандаад, нөгөө хууль дүрэм яриад, нэг нь Дээд  шүүхийн шийдвэр гаргаад, бараг л энэ Дээд шүүхийн шийдвэр нь улс төржсөн маягийн шийдвэр гарчихаад, тэгээд ингээд гацчихсан юм.

Бид бол түрээсийн байр эзэмшигчдийн холбоонд хандаж байсан. Та нар наад үйл ажиллагаагаа зогсоочихоо. Битгий гүйх нохойд, гүйхгүй нохой гэдэг шиг, зүгээр байж бай. Ингээд улс төрийн яриа хэлэлцээр, ингээд ажлын хэсгийн хуралдааны журмаар  бид нар аргалж байгаад аваад өгчихнөө гээд байхад, мөн зөрсөөр байгаад, тэгээд цаад айл нь ч гэсэн давж заалдаад бас ялагдчихаж байгаа юм. Тэгээд бүх шатанд ингээд үл хөдлөх хөрөнгийн гэрчилгээ хүчингүй гарсан учраас Оросууд нэгэнт л манай юм биш бол бид нараас юугий нь гуйгаад байгаа юм бэ та нар гээд байгаа юм. Ийм асуудал үүсчихээд байгаа юм.

Ц.Батбаяр: Тэгэхээр энэ бол  Баянзүрх дүүргийн хамгийн том проблемтой асуудлын нэг л дээ. Сонгуулийн үед ч гэсэн бас энэ яригдаж л байсан. Би бас Путин Ерөнхий сайдыг энэ 5 сард ирэхэд нь бас Гадаадын хэргийн яам, Төрийн өмчийн хороонд бас энэ асуудлаар асуудал хэлж ярьж өгөөч ээ, ямар түвшинд ямар асуудлууд байна вэ гэхээр, үнэхээр ний  нуугүй ярихад хариу ирдэггүй л юм билээ.  Улсын Их Хурлын гишүүд албан тоот явуулахаар хариу ирдэггүй, өөрснөө ярихаар ард иргэдээс нь болчихоод байна гэсэн л юм сүүлийн үед тийм үг гарч ирээд байгаа. Тэгээд иргэд нь болохоор бид нарыг очихоор мөнхийн л ярьдаг сэдэв. 

Тэгээд яагаад Монгол Улсын иргэн өөрөө газар нутаг дээрээ байж хүний байрыг түрээсэлдэг юм бэ? Тэгээд түрээсийн мөнгийг өгөөд байхаар бараг байр авахаас илүү мөнгө төлчихсөн байгаад байдаг. Тэгэхээр энэ тал дээр үндсэндээ хамгийн сүүлд Төрийн өмчийн хороо ямар асуудлаар, ямар түвшинд хэзээ ярьсан юм бэ?  Энэ асуудлыг үндсэндээ З, 4, 5, 6, 7 сар боллоо, нэг удаа шүүхдээд, нэг удаа түрээслэгчдийн холбоотой нь, тэр асуудал тавиад байгаа Их Хурлын гишүүдтэй нь өнөөдөр уулзаж ярьсан юм байна уу?  Тэгээд саяны Нанзаддоржийн хэлж байгаагаар иргэд өөрснөө буруутай болоод тэгээд дуусах нь л дээ. 

Хоёрдугаарт нь,  би бол тэгж ойлгож байна. Оросын их өрөн дотор орчихсон, энэ чөлөөлөгдөөд явж байгаа гэж ойлгоод байгаа шүү дээ. Ийм ийм асуудлууд ямар түвшинд, энэ хэзээ дуусах юм бэ? Энэ 8 байрыг дуусгачихмаар байна шүү дээ.

Сү.Батболд:   Энэ чинь  их өрийн хэсэгт ороогүй, энэ Оросын өмч байсан учраас энэ оросын өмч бол Монголын өмчид байсан зүйлүүд, Монголд зээлээр барьсан барилгын өртөг байгууламж орсон учраас энэ бол их өрд ороогүй.

Гэхдээ үүнийг бид нар үнэ төлбөргүйгээр шилжүүлэн авах ажлыг их өрд  хэдийгээр ороогүй ч гэсэн хийх ийм тохиролцоо, ийм ажил байгаа. Үнэ төлбөргүйгээр авах. Энэ дээр гараад байгаа, үнэхээр процедурын юмнууд гараад байна. Батбаяр, Ганхуяг гишүүдийн зүгт бол үүнийг тавих ёстой асуудал, өөрсдийнх нь сонгогдсон тойрог, ярьдаг гол асуудал учраас. Нөгөө талаасаа зөвхөн гишүүд биш, ер нь Засгийн газар, тэр дотроо Засгийн газрын агентлагууд энэ дээр анхаарч байгаа юу гэвэл анхаарч байгаа.  Үүнийг шийдэхэд энэ дотоод процедурын юмаа ялангуяа манай талд байгаа процедурын юмаа нэгтгэж, эцэслэх ажлыг шуурхайлах ёстой гэдэг дээр санал нэг байна.

Манай Төрийн өмчийн хорооныхон энэ дээр ямар саналтай байна вэ? Үүний гарцыг нэг гаргаж аваад, тэгээд иргэдтэйгээ ч байх юм уу? Шүүхтэйгээ байх юм уу? Засагтайгаа байх юм уу? Ер нь гарц гаргаж аваад л ярихгүй бол бид нэг нь их айхтар шийдэх гээд, нэг хэсэг нь шийдэхгүйн төлөө байгаа юм шиг ийм дүр эсгээд энэ дотроо бол хэрэггүй л дээ. Бид нар үүнийг адилхан шийдэх гээд байгаа. Нэгэндээ бичиг хаяад шийдчихээр байгаад үнэхээрийн шийдэхээр байсан бол бид нар шийдэлгүй л яахав. Гэхдээ энэ дээр санаа тавьж байгаагий нь дэмжиж байна. Санаа тавих ёстой асуудал гэдгийг хуваалцаж байна. Энэ дээр гарцаа хэдүүлээ л ярих ёстой.  

Ц.Нанзаддорж: Гарцын хувьд ерөөсөө энэ бүртгэлийн байгууллагатай л учраа ололцохгүй байгаа юм. Дээд шүүхийн шийдвэртэй учраас. Тэгээд Засгийн газарт асуудал боловсруулаад явуулах гэж байгаа. Одоо бүртгэлийн байгууллагадаа энэ 8 байрыг дахиж шинээр бүртгэж өг  гэдэг.  Оросын өмч болгож бүртгэж өг гэдэг шийдвэрийг Засгийн газраар байгуулахгүй бол нөгөө бүртгэлийн агентлаги маань бид нарыг сонсдоггүй, хуулиа барьдаг учраас их зовлонтой. Түүнийг ярихаар бас л Хууль зүйн яамнаас виз нь гардаггүй.

З.Энхболд: Ойлгогдож байна. Мөнх-Очир гишүүн.

Э.Мөнх-Очир: Би ингээд байгаа юм. Дээр бид Ипотекийг ярьж байхад энэ Аюулгүй байдал дээр биш л дээ, өөр Байнгын хороон дээр ярьж байхад хэлж байсан. Төрийн байгуулалтын байнгын хороон дээр. Ер нь энэ зээлтэй холбоотой орон сууц, барилгатай холбоотой юмны суурь нь газар шүү дээ. Яагаад газрыг хаяж дандаа бид нар хөрөнгө яриад байдаг болчихоод байгаа юм бэ? Одоо яг таны хэлж байгаа дээр үл хөдлөх дээр очоод ямар ч тохиолдолд үл хөдлөх хөрөнгийн гэрчилгээ гарахад газрынхаа бичгийг аваад ир гэж байгаа биз дээ. Тэгээд яагаад энэ ажлын хэсэгт нь  газраас ороогүй, хотоос ороогүй байна вэ? Эргээд ордер бичдэг чинь хот бичнэ шүү дээ. Тэгээд яагаад ажлын хэсгүүдэд хот ордоггүй юм бэ?  2004 оноос эхлээд би тэр хүмүүст бичсэн, Төрийн өмчид бичсэн, Баянзүрх дүүргийн хэдэн байшин чинь хөлдчихвөл хэн хариуцах юм бэ?  Батбаяр дарга мэдэж байгаа. Өвөлжилт бэлтгэлийн ажлын хүрээнд бид дүүргийн дарга зүтгээд, орлогчоосоо эхлээд л бичиг бичсэн, зөндөө бичиг байгаа, одоо яриад хэрэггүй. Путинд бичнэ үү? Тэр хэнд бичнэ вэ? Тэр ерөөсөө хамаагүй, хэнд бичих нь хамаагүй. Манай байгууллагууд өөрсдөө үүнийг ойлгохгүй байгаа юм.

Тийм учраас бид яагаад өдий хүртэл энд хот байхгүй байна вэ гэдгийг ойлгохгүй байна. Ажлын хэсэг дотор Төрийн өмчийн хороо байгаад байдаг, Гадаад яам гадаадтай харьцдаг нь байдаг. Үнэн хэрэг дээрээ яг тэр асуудлыг шийдэж чадах, асуудыг мэдэж  боловсруулдаг хүмүүс нь энэ дотор байхгүй байгаа шүү. Энэ яагаад ороогүй юм бэ? Тэгээд санал дээр хэлэх юм байна.

Ц.Нанзаддорж: Ерөнхий сайдын захирамжаар байгуулагдсан ажлын хэсэгт Нийслэлийн өмчийн харилцааны газрын дарга, Нийслэлийн Газрын албаны дарга бүгд байдаг юм. Тэгэхээр асуудал юундаа байдаг вэ гэхээр  71 оны нууц хэлэлцээр одоо болтол хүчингүй болоогүй. Дарханд  10 мянга, Улаанбаатарт 40 мянган метр квадрат орон сууцыг Зөвлөлтийн мэргэжилтнүүдэд  амьдрахад нь зориулж олгосон, энэ нууц хэлэлцээр хүчингүй болоогүй байдаг. Тийм учраас хамгийн гол нь тэр нууц хэлэлцээр хүчингүй болсон нөхцөлд тэр газрын асуудал шийдэгдэх боломжтой юм билээ.

Э.Мөнх-Очир: Тэгэхээр одоо гацаанд л байгаа гэсэн үг, хөдлөхгүй шүү дээ. Газрын асуудал шийдэгдэхгүй бол Үл хөдлөх хөдөлдөггүй юм, ном. Үүнийг эргээд нөгөө нэг хувилбараар Ерөнхий сайд утасдаад хүүе, хаая гэж болохгүй шүү дээ. Юм болгоныг Ерөнхий сайдаар тохойлдож байж хийж болохгүй, хуулийн дагуу явах хэрэгтэй. Дээр нь өнөөдөр бид нар нэг их сонин юм байна. Энхболд дарга аа, саналаараа нэг мөсөн яриад явчих уу? 

З.Энхболд: Дэгийн хуулиар асуулт тавьсан гишүүн санал гаргах эрхтэй юм байна. 

Гол нь Оросууддаа биш, гол нь бид нарт л байх шиг байна. Тэр процесдын юмаа Ганхуяг гишүүн ахлаад, Батбаяр, Мөнх-Очир гишүүд орж ажлын хэсэг байгуулаад, тэр Ерөнхий сайдын захирамж дээр байгаа  хүмүүс бүгдээрээ ороод, дээр нь өөр нэмж оруулах Газрын харилцаанаас хүн оруулдаг бол оруулаад,   хот 

Э.Мөнх-Очир: Нэг санал байна. Тэр өмчийн газрын дарга,  газрын албаны дарга хоёр хэрэггүй ээ. Засаг дарга л байх ёстой. 

З.Энхболд: Энэ учраа олохоо байчихсан бүртгэлийн газар, Төрийн өмчийн хороо, Гадаад яам гээд байгууллагууд байна. Энэ хэдийг суулгаж хуралдуулж байгаад тийм байж болохгүй юу?  

Д.Ганхуяг: Дээд шүүхийн шийдвэр гарлаа  гээд манай гүйцэтгэх засаглалын ярьж байгаа юм юу болсон бэ гэхээр Ерөнхий сайд Орост айлчлаад, улс төрийн дээд түвшний шийдвэр гарсан чинь энд байдаг түрээсэлдэг улсууд нь сандраад, нөгөө улсууд чинь өвлийн хүйтэн, ерөөсөө өдөр шөнөгүй дарамталсан. Дунд нь Шим компани гэнэ үү? Нэг компани ороод бөөн юм болсон шүү дээ. Цагдаа, нүдээн зодоон. Тэгээд  Засгийн газарт бичиг бичээд байдаг. Хэлэлцээр явагдаж байгаа, түрээсээр Монгол иргэдээ газартайгаа түрээсэлж хэдэн төгрөг олдог улсуудаа төр болиулаач ээ гэсэн ийм байдалтай. Бүр болохоо байгаад тэгээд шүүхээр хандаад ийм шийдвэр гарсан юм.

Нөгөө нэг гарц нь ийм юм байгаа. Үндсэн хуулийн тайлбар гарчихсан байдаг юм. Өөрөөр хэлбэл Үндсэн хуульд  нийцэхгүй байна гээд. Дээд шүүхийн шийдвэр, Үндсэн хуулийн тайлбар хоёр чинь ямар уялдаатай байх билээ? Энэ бол Үндсэн хуульд энэ бол нийцэхгүй асуудал. 

Хоёрдугаарт,  Газрыг эзэмшиж байгаа асуудал, хугацаагүй эзэмшиж байгаа асуудал чинь бас болохгүй байгаа юм.  Тэгээд дараагийнх нь асуудал, Венийн асуудал, олон улсын  хэл яриа, хоёр юмаар зөрчигдөөд байгаа юм.  Зөвлөлтийн Монголд тусламж үзүүлэх хэрэгслүүд, амьдрах байр. Тэр нь шууд бизнесийн зориулалттай байсан. Нөгөө нэг тал нь  яг нарийн харах юм бол ЗСБНХУ-ын тухайн үеийн хүн ам, өнөөдрийн манай хүн ам, ОХУ-ын хүн амын бараг  50  хувь нь байхгүй байгаа шүү дээ.  Тийм учраас уг нь бол энэ асуудлыг хоёр орны хоорондох итгэлцлийн асуудал. Тэр өмнөх 7 байрыг 6 удаа шоу хийсэн. Одоо ингээд шийдчихлээ л гэдэг юм. Тэгээд юу болдог вэ гэхээр, анх ордер өгөөд өмч хувьчлах гэрчилгээ авчихсан. Тэгээд заавал эргэж шилжүүлж байж, ийм юм үүссэн байгаа юм. 

Миний санал бол, нэгдүгээрт олон улсын гэрээ хэлэлцээр байна. Хоёрт нь, Үндсэн хууль байна, олон улсын гэрээний тухай хууль байна. Энэ хуулиуд манай гадаад харилцааны хамгийн чухал хууль шүү дээ. Энэ хуулийнхаа хүрээнд энэ асуудлыг саяны гарцуудыг тавиад Аюулгүй байдал, гадаад бодлогын байнгын хороо дараагийн удаад шийдвэр, санал хүргүүлэх юм хийх гээд байна. Улсын Их Хурлын гишүүд бид нар орохоор тэртэй тэргүй энэ хуулийн хүрээнд явах ёстой. Бид нар шинэ президент авах ямар ч боломжгүй.

Байнгын хорооны тогтоолын төсөл, өмнө нь ч гэсэн гарч л байсан юм билээ. Тийм байдлаар Засгийн газарт хүргүүлье гэсэн саналтай байна.

З.Энхболд: Ээлжит тогтоол хүргүүлээд тэгээд юу өөрчлөгдөх вэ?  Би ийм санал хэлье.  Оросууд өгье гээд байдаг, бид нар авах дээрээ л маргалдаад байгаа юм байна шүү дээ. Тэгэхээр тэр юманд нь та нар өөрсдөө ороод, шүүхтэй нь ярь л даа. Монголчуудын эрх ашиг байна шүү дээ. Би албан ёсоор тогтоол гаргаж өгөөд, та З гол рольтой, хуучин Засаг дарга байна. 

Э.Мөнх-Очир: Асуудлыг буруу ойлгосон хүн энэ асуудлыг тавиад яваад байхаар энэ асуудал чинь явахгүй байна.

Д.Ганхуяг: Яаваад улс төрийн шийдэл гарсан.

Э.Мөнх-Очир: Монгол Улсын  иргэн бүр гадаадын өмчинд дайрч орж амьдрах ёстой гэсэн ямар ч хууль байхгүй.  Оросын өмчинд орчихоод бид энд амьдарна гээд.

Д.Ганхуяг: Оросын өмч биш, тусламжийн өмч.

Э.Мөнх-Очир: Та ганцаараа үүнийг мэдэхгүй, үүнийг хот, дүүргийн удирдлага байнга мэддэг.  Очих болгонд дандаа хамаагүй анархи юм ярьдаг байхгүй юу? 

Д.Ганхуяг: Энэ чинь улс төрийн шийдэл гарчихсан. Бид нар олон ярьсан юм.

З.Энхболд: Одоо гарцаа л олъё. 

Ц.Батбаяр: Ажлын хэсэг шүүх дээр очиж ярих.

З.Энхболд: Эхлээд Монголчууд дотроо учраа олъё.  Тэр техникийн жижиг, сажиг асуудал байгаа юм байна. Оросууд үнэгүй өгье гэсэн юм байна. Үнэгүй өгье гэж байгаа дээр нь бушуухан шүүрээд л авах хэрэгтэй байна.

Х.Жекей:  Энэ Дээд шүүхийн эцсийн шийдвэр гарчихсан юм байна. Давж заалдах хамгийн эцсийн шийд гарчихсан юм байна. Тэгээд энэ чинь ингээд шийдчихсэн юм чинь дахиад шүүхийн шийдвэр гарна гэж байхгүй.

З.Энхболд:  Жекей гишүүн ээ, давсны дараа хяналт байгаа л даа. 

Х.Жекей: тэр чинь орчихсон гээ биз дээ?

З.Энхболд: Үгүй. 17 шүүгч нь орчихсон юм уу? 17-уулаа юу? Хэдэн гарын үсэг байна вэ? З гарын үсэг байгаа бол наадах  чинь дахиад 2 байгаа.

Х.Жекей: Тэгвэл болоогүй юм байна. Тэгж байгаа бол ажлын хэсэг ажиллаад үзэх хэрэгтэй юм байна.

Э.Мөнх-Очир: Энхболд дарга аа, Улсын Их Хурлын гишүүд цуглаж байгаад шүүхийг паналдана гэж яриад байдаг, энэ оновчтой юм байна уу? Үгүй юу? 

З.Энхболд: Монголчууд дотроо учраа олъё л гэж байна. Оросуудын үнэгүй өгөх гэж байгаа юмыг аятайхан  шиг авъя гэж.

Ажлын хэсэгт та хоёр ороод, Засгийн газар хэрэггүй байх, Хаянхярваа та гурвыг оруулъя. Ганхуяг гишүүн ахлаад, 2 гишүүн, гишүүнээр орж, тэгээд гол хэсгээ татаж оруулаад, тэгээд Медвеедев Ерөнхийлөгч Халхын голын баярт ирэхээс өмнө дуусгаарай.

Ганхуяг гишүүн ээ, 8 сарын сүүлийн арав хоногоос өмнө дуусгаарай. Медвеедев ерөнхийлөгчийг ирэхэд жагсаал цуглаан болмооргүй байна шүү. Өмнө нь шийдээд дуусгачих.  Та хэд амрахгүй нь байна шүү.

Тогтоолд хэн хэнийг оруулах вэ гэдэг саналаа хэлээрэй. Ингээд ажлын хэсэг гаргахаар боллоо. 

Өнөөдрийн хуралдаан өндөрлөлөө.

Хуралдаан 14 цаг 35 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

